Jesuspa willapanta San Juan

willacushan
Tantiyacunanchipaj:

Juan cay libruta isquirbiran. Chaynuypis
isquirbiran: 1 San Juan, 2 San Juan, 3 San
Juan, Apocalipsis. Payga piscddu charij runa
caran. Chaypis Jesus acracuran purishinanpaj,
cachacunanpaj. Jesusta purishir, Tayta Diosninchipa
Wawan cashanta Juan tantiyacuran. Chaymi
Jesus tincuchicushanpita isquirbiran. Payga
tincuchicuran Tayta Diosninchipa shiminta
camacdachicujwan, achquiwan, uysha michijwan,
cawachicuj tantawan. Chaynuypis Jesuslla Tayta

Diosninchiman c¢hayachimanchi. Munayniyuj
cashantapis tantiyachimanchi. Payga
Washécujninchi. Chaymi Jesus ima-imata

rurashantapis, tantiyachicushantapis Juan
isquirbiran runacuna Jesusman yupachicunanpaj.

Juan isquirbiran:
Jestus quiquin Tayta Diosninchi cashanpita,
cay pachatawan janaj pachatapis Tayta

Diosninchiwan camashanpita, cay
pachaman shamushanpita: San Juan 1.1-
18.

Tayta Diosninchi camacéchiyninpa Wawan
cashanta Jesus musyachicushanpita,
willapdcushanpita: San Juan 1.19-12.50.

Purishijnincunawan purir Jesus
willapacushanpita: San Juan 13.1-17.26.

Jesusta  fNacachishanpita, =~ wafluchishanpita,

cawarachimushanpita: San Juan 18.1-

21.25.

Jallarinan

1 Manaraj imapis caycaptillan, Tayta
Diosninchipa  shiminta  Camacéchicuj
cawaycaran.

Shiminta Camacéchicuj Tayta Diosninchiwan juc-
naylla caran.

Camacadchicujga Tayta Diosninchim.

2 Manaraj imapis caycaptillan, Camacéchicujwan-
ima Tayta Diosninchi cawaycaran.

3 Paywanmi llapan imacunatapis Tayta Dios-
ninchi camaran.

Payllapita llap-llapanpis caycan.

4Paylla cawachicuj. Achqui-jina Tayta Diosninchi
pi cashantapis runacunata tantiyachin.

> Achicyapédmashpanchi Tayta Diosninchipa shun-
gun munashanta tantiyachimanchi.

Jucha aparicujcunam ichanga chacaj¢hu juyar,
quiquinpa shungun munashallanta ruran.

Achquita wafuchishan-jina ~ Camacdachicujtapis
wafurachiyta munaran.

Ichanga mana camépacuranchu.

6 Tayta Diosninchi juc runata cachamuran.
Cachamushan runa Juanmi caran. Pay
willapdcuran:

7 «Camacdchicujman llapan runa yupachicunanpaj
willacamuy. Payga achqui-yupay» nir.

8 Juan mana achquichu caran. Manchéga achqui
pi cashantapis tantiyachicuj shamuran.

9 Achqui-yupay Camacéchicuj cay pachaman shay-
camuran llapan runata Tayta Diosninchipa
shiminta musyachinanpaj.

10 Tayta Diosninchipa shiminta Camacéchicuj cay
pachachu caycaran.

Cay pachatapis quiquin camaran.

Runacunam ichanga pi cashantapis mana ricsir-

anchu. ) .
11 Camacéchicujga Israel marcachu yuriran.

Chaypis marca-masincuna mana chasquicuranchu.
Manchéga wasguiparan.
12 Payta Chasquicujcunatam ichanga Tayta Dios-

_ninchi wamrachacun:
«Wawami canquil» nir.

13 Camacéchicujman yupachicuptin, pi-pitapis
Tayta Diosninchi wamrachacun.

Ichanga mana runapa shungun munashan-
pitachu,

mana runa churiydcushanpitachu,

mana warmi mirashanpitachu,

manchdga quiquinpa shungun munaptin, pitapis
wamrachacun.

14 Tayta Diosninchipa shiminta Camacéchicuj
runa-masinchi yuriran.

Cay pachachu cawaran.

Sumaj munayniyuj cashanta nuwacuna ricashca.

Tayta Diosninchipa japallan Wawan cashantapis
tantiyacushca.

Llaquipécujmi caran.

Shiminta ¢harcujmi caran.

15 Camacichicujpita rimar, Juan niran: «
«Shaycdmun> nishd runa caycChina caycan.
Puntata yurish captisi mana yuriptilla,

cawaycaran. Mayurni cashpan alli ricash canan
camacan.»

16 Pay-raycur Tayta Diosninchi
llaquipamashpanchi sumaj-sumaj yana-
paycdmanchi. 17 Unayga Tayta Diosninchipa
shiminta ima-imata Charcunanchipdpis Moisés
tantiyachimaranchi. Cananmi ichanga Jesucristu
tantiyachimanchi Tayta Diosninchi llaquipécuj
cashantapis, shungun yarpashantapis. 18 Quiquin
Tayta Diosninchita pipis mana imaypis
ricashachu. Wawallanta ricasha. Payga Tayta
Diosninchi.  Jesusga Tayta Diosninchiwanpis
juc shungulla cawan. Chaymi Tayta Diosninchi
imanuy-imanuy cashantapis tantiyachimanchi.

Ushyachicuj Juan willacushan

San Mateo 3.11-12; San Marcos 1.7-8; San Lu-
cas3.15-17

19 Chaura Juan willapécuptin, cliracunawan, Levi
runacunawan, Jerusalén marca mayur runacuna
tapuchiran: «¢Pitaj cachamushcashunqui?»  nir.
20 Tapuptin, Juan mana chapacuranchu. Mancha
juclla niran: «Mana Tayta Diosninchi ca¢hamushan
Washécujchu cé.»

21Yapaypis tapuran: «¢Pitaj cachamushcashunqui?
¢Tayta Diosninchipa unay willacujnin Elias-jinachu
canqui?» nir. Juannaniran: «Mana Elias-jinapishchu
ca.»

Yapaypis tapuran: «;Tayta Diosninchi ¢hurashan
Willacujchu canqui?» nir. Juanna: «Mana»
niran. 22 Chaura yapay tapuran: «¢Pitaj
cachamushcashunqui? Pi cashayquitapis ma4,
willamay cachamaj runacunata willandpaj» nir.

23 Juanna niran: «Unay willacuj Isafaspa shimin

Charcucdnanpaj shamushca. Paypa shimin nin:

«Chunyajchu juc runa jayacuypa willacuycan:

«Taytanchi sShamunanpaj wicsu caminuta allchay»
nir» »*

24 Chaypis fariseucunapa cachancuna Juanta ya-
pay tapuran: 25 «Washécujpis mana carga, Eliaspis
mana carga, Tayta Diosninchi ¢hurashan Willacu-
jpis mana carga, ¢imanirtaj ushyachicuycanqui?»
nir.

26 Juanna niran: «Pipis Tayta Diosninchipa
maquinchu cawayta munar juchapita
wanacuptin, yacullawan ushyachicuycda. Chaypis
mana ricsishanchi runa marcanchichu puriycan.
27 Jipata shamuptinsi, payga munayniyujmi.
Llanguinta llushtipuyllatapis manchapacii.»™*

28 Juanta tapurunaj chimpachu-caj Betabara
marca ¢haquinchu.* Juanga runacunata ushy-
achirunaj Jordan mayuchu.

Washdicuj Jesusta Juan ricsichicushan

29 Warannin junaj Jorddn mayuman Jesus
Chayaycaran. Payta ricar, llapan runata
wiyachipaypa Ushyachicuj Juan niran: «M4,
ricay. Paymi Tayta Diosninchi cachamushan
runa. Payga uysha-yupay wafiuyman Chayanga
llapan runapa juchanta aparicur. 30 Paypaj
willacurd: Jipdta shamuj runa munayniyujmi.
Puntata yurish caycaptisi mana yuriptilld, mayna

* 1:23 TIsaias 40.3. * 1:27 Israel runacuna alli ricashpan
jurpanpa llanguinta llushtipuj ¢haquinta mayllapunanpaj. Ichanga
manacaj uywaynin runawan mayllachij. * 1:28 Waquin Bib-
liachu nin: «Betania marca» nir.

cawaycaran> nir. 31 Quiquipis mana ricsishcéchu.
Chaypis Israel-masintinchi ricsicunanchi-raycur
yacuwan ushyachicuycashca.»

32 Jananmanpis Juan niran: «Janaj pachapita
Espiritu Santu paluma-jina Jesusman Chayamujta
ricashcd. 33 Washécuj pi cashantapis mana
musyashcardachu. Yacuwan ushyachij cac¢hamaj
Tayta Diosninchim ichanga nimaran: <Espiritu
Santupa maquinc¢hu Washécujta purichishaj.
Paypis Espiritu Santuwan pitapis ushyachinga
maqui¢hu purinanpaj. 34 Nuwaga fawiwanraj
llapanta ricashcd. Tayta Diosninchipa Wawan
cashanta musya.»

Purishinanpaj waquin runata Jesus jayashan

35 Warannin  junajpis Juan ishcaj
purishijnincunawan-ima  jinallanchu caycaran.
36 Jesus aywaycajta ricar, Juan niran: «Tagaymi
Tayta Diosninchi cachamushan runa. Payga uysha-
yupay.» 37 Chaynuy niptin, Juanpa purishijnincuna
Jesusta jaticurcuran. 38 Jaticurcuptin ticrarcur,
Jesus niran: «¢Imatataj ashinqui?» Paycuna niran:
«YaChaj tayta, ¢ mayChttaj tiyanqui?» Rimayninchu:
«YaChaj tayta» ninanta: «Rabbi» nin. 39 Jesusna
niran: «Shamuy. Ricsichishayqui, ari.» Aywar,
Jesus tiyashanman c¢hayaran. Tacsha mallwayna
caycaptin, jinallan¢hu pachacériran.

40 Jesuista aywadshijcuna jucnin caran «SimOn»
nishan Pedrupa wauguin Andrés. Paymi
Ushyachicuj Juan willapacushanta wiyacuran.
41 Andrésna wauguin Simonta tarir, willaran:
«Tayta Diosninchi acracushan Washéacujwan
tincushcéd» nir. «Washdcuj» ninanta hebreo

rimaychu:  «Mesias» nin; Griego rimaychiina:
«Cristo» nin. 42 Nircur Jesisman pusharan.
Chayachiptin, Simdnta sumaj ricapérir, Jesus niran:
«Juanpa wamran Simon canqui, ¢au? Cananpita
jutiqui canga: <Pedro.» » «Pedro» ninanpaj:
«Kefas» nir jutichaparan. «Kefas» ninanga: «rumi»
ninanmi.*

Purishinanpaj Felipitawan Natanaelta Jesus
jayashan

43 Warannin junaj Galilea quinranman
aywayta Jesus yarparan. Felipiwan tincur,
niran:  «Purishimay.» 44 Felipiga Betsaida
marcapita caran. Andréswan Pedrupis chay
marcallapita caran. 45 Felipina Natanaelta
tarir, willaran: «Washdcujwan tincushca. Paypaj
Moiséspa shiminpis, wunay willacujcunapa
shiminpis riman. Washécuj Jesusga Nazaret
marca Josépa wawan» nir. 46 Natanaelna niran:
«¢Nazaret marcachu alli runa yurinmanchi?»
Felipina niran: «Ricanayquipaj md, aywashun,
ari» 47 Natanael Chayaycaptin, Jesds niran:
«Paymi rasunpa unay auquillunchi Israelpa
willcan. Payga llullacuytapis mana yachanchu.»
48 Natanaelna tapuran: «;Imanuypataj pi cashétapis
musyanqui?» nir. Chaura Jesus niran: «Manardpis
Felipiwan tincuptillayqui, ricashcaj. Jigus yura
¢haquin¢hu jamaraycarayqui.» 49 Natanaelna
wiyachipaypa niran: «Taytallau tayta, rasunpa
Tayta Diosninchipa Wawan canqui. Israelcunapa
mandajnin canqui.» 30 Jestsna niran: «;Jigus

* 142 Waquin Bibliac¢hu: «Cefas» nin.

yura Chaquinc¢hu ricashcajp  nishalldpitachu
yupachicamanqui? = Wara-warantinraj sumaj-
sumaj tantiyacunquipaj.» 51 Jinarcur niran:
«Sumaj tantiyacunquiman. Cachan capti, Tayta
Diosninchi sumaj ricaman.” Jamcuna janaj
pachata quicharaycajta ricanquipaj. Anjilcunapis
waquinga nuwapita jigarcaycanga. Waquinna
janaj pachapita nuwaman yarpurcaycdmunga.»

2

Majachacaychu yacuta binuman Jesus ticrachis-

han
I Chaypita quimsa junajta Galilea quinran Cana

marcachu juc runa warmita ashiran. Jesuspa ma-
manpis warmi ashiy¢hu caycaran. 2 Jayachish
captin, purishijnintin Jestispis warmi ashiyc¢hu cay-
caran. 3 Warmi ashiy¢hu binu ushyacécuran.
Ushyacdacuptin, maman Jesusta niran: «Binu ushy-
acdcushana.» 4 Jesusna niran: «Mamallau mama,
(imanirtaj jaticanqui? Pi cashétapis ricsichicuna
junaj mana ¢hayamunrdchu.» 5 Chaypis Jesuspa
maman sirbinticunata niran: «Wawd Jesus nis-
hanta llapanta ruranqui.» ¢ Chay wasichu ru-
mipita sujta urpu caycaran. Cada urpuman yay-
cuj pachac (100) litru-yupay yacu. Israelcuna
Tayta Diosninchipa ricay fiawinchu alli cayta mu-
nar, urpucunachu yacuta wifiardchij. Chay yac-
ullawan mayllacuj. 7 Jesusna sirbinticunata ni-
ran: «Urpucunaman yacuta juntachiy.» Chaura

* 151 Jesus Tayta Diosninchi cac¢hamushan car, quiquin Tayta
Diosninchi-jina imatapis ruraran. Shimintapis willacuran.
Chaymi jutichacuran: «Runapa Wawan» nin. Castilldnu¢hu: «el Hijo
del Hombre» nin.

dnir yacuta juntachiran. 8 Juntarcachiptin, Jesus
niran: «Wallcallata ¢hagarcur, mayur sirbintiman
apay.» Nishanta dnir ruraran. 9 Mayur sirbintina
mallircuran. Ichanga maypita jurgamushantapis
mana musyaranchu. Waquin sirbintilla yacupita
binuman ticrachishanta musyaraycaran. Chaura
mayur sirbinti warmi ashij misuta jayarcur ni-
ran: 10 «Llapanpis puntata alli binuta runata up-
uchin. Sumaj upucurcuptinraj, shigui binuta up-
uchin. Jammi ichanga ushyacé@nancaman pugush
binuta ¢hurardchicushcanqui, ¢gau?» 11 Chayraj Jesus
munayniyuj cashanta musyachicuran. Galilea
quinran Cana marcachu yacuta binuman ticrachis-
hanta ricar, Tayta Diosninchipa maquinchu Jesus
purishanta purishijnincuna tantiyacuran. Llapan
shungunwanna Jestisman yupachicuran.

12 Chaypita Cafarnatin marcaman mamanwan,
wauguincunawan, purishijnincunawan-ima Jesus
aywacuran. Chaychtlina ishcay-quimsa junaj
juyapdriran.

Tayta Diosninchipa wasinpita rantipacujcu-
nata jargushan

San Mateo 21.12-13; San Marcos 11.15-17; San
Lucas 19.45-46

13 Israel runacunapa Pascua fiestan
yaycaycdmuptin, JesUspis Jerusalén marcaman
aywaran. 14 Chayaptin, Tayta Diosninchipa
wasinpa sawanninc¢hu runacuna tlrucunata,
uyshacunata, palumacunata ranticurcaycaran.
Jillaytapis rucanacurcaycaran. 15 Jesusna
wascata  aptacurcuy, Tayta  Diosninchipa
wasinpa sawanninpita uyshantinta, tlruntinta

jarguran. Jillaynincunatapis mashtariran.
Misancunatapis sajtar ushyariran. 16 Paluma
ranticujcunatapis niran: «Imayquicunatapis jurguy.
Papénipa wasinchu mana ranticunayquipachu.»
17 Chaynuy ruraptin, purishijnincuna Tayta
Diosninchipa shiminta yarpériran. Shimin¢hu nin:
«Tayta, wasiqui-raycur imamanpis ¢hayiman.»®
18 Mayur Israel runacunam ichanga niran:
«¢Pitaj Churashcashunqui jargumanayquipaj? Tayta
Diosninchi cachamushayquita musyanapaJ ma,
imatapis ruray.» 19 Jestsna niran: «Md, Tayta
Diosninchipa wasinta juchurachiy. Nuwam
ichanga quimsa junajllachu cashganman
jatarachishaj.» 20 Mayur runacunana niran:
«Tayta Diosninchipa wasinta c¢huscu C¢hunca
sujtawan (46) watataraj rurayta ushyash
caran. ¢/Imanaypash quimsa junajllata yapay
jatarachinquiman?» 21 Tayta Diosninchipa
wasinpaj rimarpis, wafushanpita cawarimu-
nanpaj Jesus rimaycaran. 22 Wafiushanpita Jesus
cawarimuptinraj, purishijnincunapis chaynuy
nishanta yarpdariran. Chayrami Jesuspa shiminpis,
Tayta Diosninchipa shiminpis shungunman
¢hayaran.”

Llapan runapa shungunta Jestis musyapashan

23 Jerusalén marcac¢hu Pascua fiesta wichan
Tayta Diosninchipita shamushanta Jesus musy-
achicuran. Ima-imatapis rurashanta ricar, achcaj
runa Jesusman yupachicuran. Jesusmi ichanga

2:17 Salmo 69.9. 2:22 «Tayta Diosninchipa shimin» ninanta
castillinuéhu: «Escritura» nin.

shungunta musyar, paycunaman mana yupachi-
curanchu. 2425 Payga runapa shungunta musya-
paran pipis mana willaycaptillan, rurashantapis
mana ricaycallar.

3

Yapay yuriypita Jesus tantiyachicushan

1 Chay marcachu Nicodemo jutiyuj runa
tiyaran. Mayur fariseu runa caycaptin,
Israel-masincuna alli flawinpa ricaran. 2 Juc

chacay Jesusman aywaran. Chayar, niran:
«YaChaj tayta, Tayta Diosninchipa cachan car,
shiminta willapécuycanqui. Camacéchiyninpa
tucuy-jinanpa runacunatapis yanapaycanqui.
Rurashayquicunata runa mana ruranmanchu.
Chaymi ca¢hamushushayquita nuwacuna musya.»

3 JesUsna niran: «Sumaj tantiyacunquiman.
Tayta  Diosninchipa maquinchu imaypis
cawanayquipaj yapayraj yurinayqui.»

4 Nicodemuna tapuran: «Auquis runa caycar,
¢1manaypataj yapay yuriman? ¢Yapay yurindpaj
mamaépa pachanman cutimanchuraj?» nir.

5 Chaura Jesus niran: «Sumaj tantiyacunquiman.
Pipis Tayta Diosninchipa maquinc¢hu cawayta
munar, yacupitapis, Espiritu Santupitapis
yurinman. 6 Maman-taytanpita yurijcuna
watucujlla. Espiritu Santupita yurijcunam ichanga
Tayta Diosninchipa maquin¢hu cawan. 7 Ama
yarpachacuychu: «Yapayraj yuriy> nipti. 8 Wayrata
mayarsi, maypita shamushantapis, maypa
aywashantapis runacuna mana musyanchu.

Chay-jina Espiritu Santu pi-pita cawachishantapis
runacuna mana musyanchu.»

9 Chaura Nicodemo niran: «Tayta, shimiqui
umaman mana yaycunchu.»

10 Jesusna niran: «Moiséspa  shiminta
Israel-masiquicunata willapaycarsi, ¢manachi
tantiyacunquichu? 1! Sumaj tantiyacunquiman.
Musyashdta, ricashdta nuwacuna willact.
¢Imanirtaj jamcuna shimita mana ¢hasquicunquichu?
12 Ricashallayquita  willapaycaptisi mana
Chasquicur, ¢imanuyparaj Chasquicunquiman janaj
pachapita willapapti? 13 Janaj pachaman
jigarcur, pipis mana willacuj cutimunmanchu.
Nuwam ichanga Tayta Diosninchipa cachan
car, janaj pachapita yarpamushcd. 14 Unayga
chaqui pachachu brunsipita curuta rurarcur,
Moisés jugarachiran. Chay-jina nuwatapis Tayta
Diosninchipa cachan caycaptisi, jugarachimanga.™
15 Pipis nuwaman yupachicamaptin, mana
ushyacaj cawayta taringa.»

Llapan runata Tayta Diosninchi llaquipashan

16 Tayta Diosninchi  llapan runata
llaquipashpan cay pachaman  japallan
Wawanta cachamuran. Pipis Wawanman
yupachicur, ushyacayman mana c¢hayangapdchu.
Manchdga imaycamanpis cawanga. 17 Tayta
Diosninchi Wawanta cachamuran mana fiacayman
runacunata Chayachinanpdchu; manchéga llapanta
jishpichinanpaj. Paylla jishpichimé&shun.
18 Chaymi Wawan Jesusman yupachicuptinchi,
Tayta Diosninchipis alli fiawinwan ricamanchi.

* 3:14 Numeros 21.4-9.

Mana yupachicuptinmi ichanga, pitapis juyu
flawinwan rican. Nacaymanpis mayna ¢hayachisha
japallan Wawanman mana yupachicushanpita.
19 Runacunapa shungunta musyapédnanpaj Tayta
Diosninchi Jesusta ca¢hamuran. Paymi achqui-jina
Tayta Diosninchipa shungunta musyachicuran.
Jucha¢hu arujcunam ichanga chacajchu-jina

cawayllata munaran. Achquichu cawayta
mana munashan-jina, Tayta Diosninchitapis
mana wiyacuranchu. Chaymi Jesustapis

wasguiparan. 20 Llapan juchalla¢hu arujcuna
achquita chiquin. Ricaytapis mana munanchu
jucha aparicushanta mana taripunanpaj.
21 Tayta Diosninchipa shungun munashannuy
cawajcunam ichanga achquiman witipushan-
jina Jesusman witipun. Paycuna allita rurar
cawaptin, Tayta Diosninchipa maquinchu
cawaycashantapis runacuna musyanga.

Jesuspita Ushyachicuj Juan willacushan

22 Chaypita Judea quinranman
purishijnincunawan-ima Jesus aywaran. Chay
quinranc¢hu runacunata ushyachishpan juyaran.
23 Ain6n marca rajrachu achca yacu captin,
Juanpis runacunata ushyachiycaran.  Aindn
marcaga Salin marcapa washléllan¢hu caran.
Ushyachicuycashanta mayar, waquin runa
ushyacuj aywaran. 24 (Juan ushyachicuycaran
carsilman manaraj wichgaptillan.)

25 Chaura Ushyachicuj Juanpa purishijnincuna
juc Israel runawan tincupénacuran: «¢lmanayparaj
juchanchita ushyacachishuwan Tayta Diosninchi
alli ricaménanchipaj?» nir. 26 Chaymi Juanta

willaran: «Tayta, Jorddn mayu chimpanchu tin-
cushayqui runa ushyachicuycan. Chay-chicaj
runa aywarcaycan. Paypaj: «Washdcujp nir
willacurayqui, ¢au?» nir.

27 Ushyachicuj Juanna niran: «Runa
imatapis ruran. Chaypis Tayta Diosninchi
camacdichiptinraj, allimanpis ¢hayan. 28 Jamcunata
mayna willashcaj: «Mana Tayta Diosninchi
cachamushan Washécujchu cd. Manchéaga Washécuj
Jesis shamunanta willacujlla cachamasha.
29 Jipash miisu majachacaptinshi majachacéchij
runa yanagar, munashanta  camacéchin.
Yanagashpanshi sumaj cushicun. Chay-jina
Jestspa faupanc¢hu aywar, sumaj cushict.
30 Jesusllata llapanpis taytachacunan. Nuwam
ichanga jungacaypa aywana.

31 (Janaj pachapita shamujman pipis mana
tincunchichu. Nuwanchim ichanga cay
pachachu yurish car, pishi-yarpaylla caycanchi.
Rimanchipis cay pachachu cawanallanchipaj.
Janaj pachapita shamujmi ichanga munayniyuj.
32 Chaymi janaj pachachu ricashancunata,
wiyashancunata willacuycan. Willacuptinpis,
waquin runa shiminta mana Cchasquinchu.
33Washdécuj Jestuispa shiminta ¢hasquicurmiichanga,
Tayta Diosninchipa shimintapis aunin: <Tayta
Diosninchiga shiminta ¢harcun> nir.

34 «Tayta Diosninchipa cachan car, shimintapis
Jesus willapécun. Sumaj yanapashpan
maquinchipis Espiritu Santu purichin. 35 Wawan
Jesustallaquishpan alli iawinwan Tayta Diosninchi
rican. Chaymi llap-llapanta paypa maquinman

Churasha. 36 Pipis Wawanman yupachicur, mana
ushyacaj cawayta tarishana. Wawanpa shiminta
mana wiyacuptinmi ichanga, maquinchu Tayta
Diosninchi mana cawachingachu. Manchégajuyu
Nawinwan ricar, imaycamanpis facachinga.»

4

Samaria marcapita warmiwan Jesus parlashan

1 Chaura fariseucuna imata rimaycashantapis
Jesis mayaran. Paycuna rimaycaran: «JesUspa
purishijnincuna achcayaycan. Ushyachicuj
Juan ichicllata ushyachiran; Jesusmi ichanga
sumaj achcajta» nir. 2 Chaypis mana quiquin
Jesuschu runacunata ushyachiran; manchéa

purishijnincunalla. 3 Chaura fariseucuna
rimaptin, Judea quinranpita Galilea quinranman
purishijnincunawan-ima Jesus cuticuran.

4 Galilea marcacunaman c¢hayananpaj Samaria
quinranparaj aywanan caran. > Chaymi Samaria
quinran¢hu Sicar marca Raupanman Chayaran.
Chay quinran caran Jacobpa wamran Josépa
Chacran. 6 Jacob uchcuchishan plisuman lasdisi
Chayar, uticash cashpan Jesus jamacuycuran.
78 Chaycaman  purishijnincuna  rantipacuj
aywaran. Marcaman rantipacuj aywacushallanta
Samaria warmi yacu jurguj pusuman Chayaran.
Jesusna warmita niran: «Yacullayqui.»

9 Israel runacunawan Samaria runacuna
juyupa chiquinacuptin, ricanacuytapis mana
munaranchu. Chaymi Samaria warmi Jesusta
niran: «Israel runa caycar, ¢imanirtaj yacuta
mafiacamanqui? ¢Samaria warmi cashdta manachu

musyanqui?» 10 Jesusna niran: «¢Manachu
musyanqui  Tayta  Diosninchi llaquipécuj
cashanta? ¢Pi cashétapis manachu musyanqui?
Yacuta mafiacamaptiqui, cawachicuj yacuta
tarichijman.»

11 Warmina niran: «Yacu ruricChiraj
caycan. Jurgamunayquipdpis mana imayquisi
canchu. iMaypitaraj cawachicuj yacuta
jurgapamanquiman? 12 Unay auquillunchi
Jacobshi cay pusuta uchcuchiran. Nuwacunata
jaguipamaran.  Quiquinpis, wamrancunapis,
uywancunapis cay pusullapitash yacuta upuran.
¢Jamrdchuraj payman tincunquiman?»

13 Chaura Jesus niran: «Tincuchiypa
tantiyachishayqui. Cay pUsupita yacuta upujcuna
imaypis yacunaycangapaj. 14 Nuwa jushd yacuta
upurmiichanga, imaypis mana yacunanganachu.
Manchd yacupa fawin pashtamushan-jina
quiquinchu cawachicuj yacu pashtamunga.
Cawachicuj Tayta Diosninchi maquinchu
imaycamanpis cawachiméshun.» 15 Chaura
warmi niran: «Imaypis mana yacundndpaj, cay
plUsumanpis yacucuj mana cutimundpaj maé,
yacuyquita jumay ari, tayta.»

16 Jestisna niran:  «Majayquita pushamuy.»
17 Chaura warmi niran: «Majd mana canchu.»
Jestsna niran: «Rasullanta rimashcanqui. 18 Runa
rucachijmi canqui. Pichgajwan juyashcanqui.
Canan-cajwanmi ichanga puripdnacuycanqui.
Chaymi: (Majd mana canchw nir mana
llullacushcanquichu.»

19 Chaura Samaria warmi niran: «Tayta

Diosninchipa shiminta willacuj canqui, ¢au?
20 Unay auquilliicuna tagay puntachiiraj Tayta
Diosninchita alliman ¢huraj. Jamcunam ichanga
Israel runa car, ninqui: <Jerusalén marcallachu
llapan runapis Tayta Diosninchita alliman
¢huranman.» » 21 Chaura Jesus niran: «Mamallau,
sumaj tantiyacunquiman. Juc junaj ¢hayamuptin,
Tayta Diosninchita manchapacunanpaj runa
tagay puntamansi, Jerusalén marcamansi mana
aywangachu. 22 Samaria marca-masintiqui
manchapacursi, Tayta Diosninchi pi cashantapis
mana musyanquichu. Nuwacunam ichanga
musyd.  Washd@majninchi Israel runacunapita
llucshimungapaj. 23 Tayta Diosninchita
alliman c¢hurananchi junajcuna Chayamushana.
Chaymi Tayta Diosninchita llapan shungunwan
manchapacujcunata Espiritu Santu yanapaycan.
Cawachicuj Tayta Diosninchi  shungun
yarpashanta musyachicujmi. 24 Espiritu Santu
yanapaptin, Tayta Diosninchipa shungun
munashannuy pipis manchapacunman. Tayta
Diosninchi cawachicuj caycaptin, shungun
munashanta musyachicuj caycaptin, llapan
shungunwan pipis manchapacunman.»”

25 Chaura warmi niran: «Washdcuj shamunanta
musyd. Shamur, Tayta Diosninchipa shungun
yarpashanta tantiyachimdashunpaj.» (Washécujta
ricsij: «Cristu» nir.) 26 Niptin, Jesus niran: «Nuwa
Washécujmi cd. Quiquiwan parlaycanqui.»

27 Samaria warmiwan Jesus parlaycaptin,

4:24 Griego rimaychu: «Tayta Diosninchiga espiritum» nir
cawachicuj cashanta tantiyachimanchi.

micuyta rantij aywamushanpita purishijnincuna
Chayaran. Samaria warmiwan parlaycajta
tariycur, mancharicdcuran. Ichanga imata
parlashantapis mana tapuparanchu. Chaypis
shimin rurillanchu parlaran: «Tagay warmi,
¢imatataj ashiycan? ¢Imanirtaj paywanraj Jesuspis
parlaycan?» nir.

28 Warmina yacu puyfiunta jaguiycur,
wasinman cuticullaran. Marca-masincunata
niran: 29 «Yacu puisu¢hu juc runa caycan. Imanuy-
imanuy cawashallatapis llapanta willaramasha.
Aywashun-llapa ricanayquipaj. ¢Manachuraj
Tayta Diosninchi cachamushan Washécuj?» nir.
30 Chaymi llapan runa Jesusman aywaran.

31 Manaraj Chayaptillan, purishijnincuna Jesusta
niran: «Tayta, micucurcuy, ari.» 32 Jesdsna niran:
«Micuyni caycan. Jamcunam ichanga mana
tantiyanquichu.» 33 Purishijnincunana quiquin-
pura tapunacuran: «¢Piraj micuyta apapamusha?»
nir. 34 Jesusna niran: «Tayta Diosninchi
cachamasha. Chaymi shungun munashanta
rurapti, pachdpis mana yarganchu. Paypa
shiminta c¢harcur, sumaj cushicli. 35 Rimaypis
purin: «Murushanchipita chuscu quillatarashi
micuy pugun> nir. Chaypis micuy jarwaraycan.
M4, sumaj ricachacuriy. = May-may runacuna
caycan. 36 Micuy shuntajcuna pédgunta ¢hasquin.
Shuntarcuptin, murujpis, shuntajpis sumaj
cushicun. Chay-jina Tayta Diosninchipa shiminta
willacujpis, runacunata tantiyachijpis sumaj
cushicun: «Shiminta cChasquicujcuna Tayta
Diosninchi maquin¢hu imaycamanpis cawanga»
nir. 37 Juc rimaypis purin: Jucshi murun. Jucshi

shuntan nir. 38 Juc runacuna murupacur fiacasha.
Jamcunata juc murushanman shuntaj cachashcaj.
Juc arucushallanman aywaj-aywanqui.»

39 Chaura Samaria runacuna warmipa shiminta
wiyar, Jesisman yupachicuran. Warmi mayna
nish caran:  «Imanuy-imanuy cawashallétapis
llapanta willaramasha» nir. 40 Chaynuypa
Samaria runacuna chayar, Jesusta niran: «Tayta,
juyapdrishun, ari» Chaymi ishcay junaj Jesus
juyaran. 41 Chayc¢hu juyaptin quiquinpa shiminta
wiyar, achcaj runa Jesusman yupachicuran.
42 Chaymi Samaria warmita llapan runa niran:
«Canan mana shimillayquipitachu payman
yupachicu. Manchéga rinriwan quiquinpa
shiminta wiyashcd. Chaymi Washéacuj cashanta
musya. Payga llapan runata washanga.»

Mandaj runapa wamranta Jests allchacdichishan

San Mateo 8.5-13; San Lucas 7.1-10

43 Samaria marcachu ishcay junaj juyapdrir,
Galilea quinranman Jesus cuticuran. 44 Pay
nirunaj: «Yurishan marcachu marca-masincuna
Tayta Diosninchipa willacujnincunata
pampaman ¢huran. Ricaytapis mana munanchu.»
45 Chaypis Galilea quinranman chayaptin,
runacuna cushish ¢hasquicariran. Paycuna Pascua
fiestaman aywar, Jerusalén marcachu Jesus ima-
imata rurashantapis ricarunaj.

46 Yacuta binuman ticrachishan Cana
marcaman Jesus Chayaran. ChaycChu juc Roma
marcapita mandaj runa caycaran. Cafarnaun
marcachu chay mandajpa wamran juyupa
jishyaycaran. 47 Chaymi: «Judea quinranpita

Galilea quinranman Jesus cChayamusha» niptin,

taripaj aywaran. Chayar, mafiacuran: «Tayta
Jesus, wawata allchacaycachipalldmay, ari.
Wasiman aywashun. Wawd wafiuycan» nir.
48 Jesusna niran: «¢Yupachicamanayquipaj
allchacachindtardchu munarcaycanqui?  ¢Tayta

Diosninchi camacéchishanta camacéchindtarichu
shuyarcaycanqui?» 49 Mandaj runam ichanga

niran: «Tayta, manaraj wamrd warfiushancaman
juclla aywashun.» 59 Jestisna niran: «Cuticuyna.
Wamrayqui allchacashana.» = Mandaj runana
dnir Jesuspa shiminman yupachicur, wasinpa
cuticuran. 51 Chayaycaptin, mincaynincuna
tariparan: «Wamrayqui allchacashana» nir.
52 Mandaj runana tapuran: «ilmay Urataj
allchacasha?» nir. Paycunana willaran:
«Janyan inti tumariycaptin, allchacasha» nir.
53 Mandaj runana niran: «Janyan caynuy Ura
Jesis nimaran: «Wamrayqui allchacashana.
» Chaymi quiquin mandaj runapis, wasinpa
Jesusman yupachicuran. 354 Judea quinranpita
cutircur, ishcay cutipa Galilea quinranchu Jesus
musyachicuran Tayta Diosninchipa maquinchu
cawashanta.

)

Cumllucash runata Jesus allchacdchishan

1 Chaypita unayllata Jerusalén marcachu fiesta
caycaptin, ]esuspls aywaran. 2Jerusalén marcapa
puncunta jucta ricsiran: «Uysha llucshinan
puncu» nir. Puncupa faupan¢hu armacuna
pusu caycaran. Hebreo rimaychu: «Betesda»

nij.* Piisuta ¢huscu curidur tumaraycaran. Juc
curidurna pullanta raquiran. 3-4 Curidurcunachu
jishyacChucunapis, japracunapis, wijrucunapis,
cumllucashcunapis juturpaycaran. *

5> Chaychu juc runapis jitaraycaran. Payga
quimsa c¢hunca pusajwan (38) watana jishyay-
caran. % Unaylla jishyashanta musyar, Jesus
tapuran: «¢Allchacayta munanquimanchu?» nir.
7 Jishya¢hu runana niran: «Au, tayta, allcha-
cayta mund. Ichanga anjil yacuta cuyuchiptin,
mana pipis canchu yacuman yaycachiménanpaj.
Imaypis yaycuyta munapti, jucmi llalliraman.»
8 Chaura Jesus niran: «Jatariy. Mashtacuyquita
shuntacurcur, aywacuyna.» 9 Chaynuy niptin,
allchacicuran. Anir, mashacunta shuntacurcur,
aywacuran.

Allchacashan  junaj diyawarda  caran.
Diyawardachu Israel runacuna mana ima
aruytapis rurajchu. 10 Chaymi mayur
Israel runacuna allchacaj runata pifacuran:
«Diyawarda caycaptin, mashtacuyqui aysash ama
purinquimanchu» nir. 11 Allchacaj runana niran:
«Allchacachimaj runa nimasha: <Mashtacuyquita
shuntacurcur, aywacuy> » 12 Chaura mayur
Israel runacuna tapuran: «¢Pitaj nishcashunqui:
«Mashtacuyquita shuntacurcur, aywacuy>?»
13 Allchacaraycachir juturaj runacunaman

5:2  Betesda marcata waquin Bibliachu: «Betzatd» nin;

waquinchiina: «Betsaida.» * 5:34 Waquin Bibliac¢hu ichicllata
yapasha:  «Paycuna shuyarpaycaran janaj pachapita anjil
sharcamur, yacuta cuyuchinanta. Yacuta cuyuchiptin, mayganpis
puntata yacuman yaycur, allchacécuj» nir.

yaycurir, Jesus illaricdcuran. Chaymi allchacaj
runa pi allchacéchishantapis mana musyaranchu.

14 Mayllanta Tayta Diosninchipa wasin¢hu
allchacaj runawan Jesus tincuran. Tincur, niran:
«Allchacash caycar, juchata ama aparicuynachu.
Yapay juchata rurar, imamanréshi ¢hayanquipdsi.»

15 Allchacaj runa aywarcur, mayur Israel
runacunata willaycuran: «Jesus allchacédchimasha»
nir. 16 Chaymi mayur Israel runacuna Jesusta
chiquir jatiparan: «Diyawardachu allchacachir
arushanpita  imamanpis Chayanman»  nir.
17 Jesusmi ichanga chapacuran: «Nuwapis,
Papanipis mana jamaracushachu. Chaymi
diyawarda captinpis, Tayta Diosninchi-ima
runacunata yanapaycashaj» nir. 18 Chaura mayur
Israel runacuna Jesusta waflurachiyta munaran:
«Diyawarda junajchu cumllu runata allchacéchisha.
Jananmanpis:  <Tayta Diosninchipa Wawan
caycd nir quiquin Tayta Diosninchiwan
tincuchicuycan.»

Tayta Diosninchipa Wawan Jesus munayniyuj
cashan

19 Chaura Jesus niran: «Sumaj tantiyacun-
quiman. Tayta Diosninchipa Wawan car,
Papénipa shungun munashallanta rurd. Papéni
shacyachimashallanta, ricacushalldta imatapis
rurd. 20 Tayta Diosninchi shungunman tincupti,
llaquipdman. Shungun munashanta musyachi-
man. Mana cumllu runallatachu allchacachishaj.
Manchdga mana ricashayquicunata rurapti,
tantiyacuyta mana atipanquipdchu. 21 Tayta
Diosninchi munayniyujmi warfiushcunata

cawarachinanpaj. Nuwapis, Wawan cashpa
munayniyuj ¢4 shungiman tincujcunata
cawachinipaj. 22 Llapan runa Tayta Diosninchipa
maquin¢hu cawan. Cananga waliuyman
Chayachindpépis, cawachindpépis maquiman
llapanta ¢hurasha. 23 Tayta Diosninchi munan
quiquinta manchapacushan-jina nuwatapis
manchapacaménanta.  Quiquinmi cachamasha.
Chaymi pipis nuwata mana manchapacamar,
Tayta Diosninchitapis mana manchapacunchu.
24 «Sumaj tantiyacunquiman. Shimita
wiyajcuna Tayta Diosninchi cachamashanta
Chasquicur, mana ushyacaj cawayta tarishana.
Tayta Diosninchi imaycamanpis cawachinga.
Juchantapis mana jurgapanganachu wafiuyman
¢hayachinanpaj. 25 Canan tantiyacunquiman.
Tayta Diosninchita mana wiyacujcuna wafush-
yupay caycan. Shimita wiyar ¢hasquicamajcunatam
ichanga Tayta Diosninchipa Wawan car,

imaycamanpis cawachishaj. Cawachina
wichan C¢hayamushana. 26 Tayta Diosninchi
cawachicujmi. Nuwapis Wawan car,

cawachicuj cd. 27 Cachan capti, llapan runata
maquiman Churasha cawachinédpépis, wafiuyman
jitarpunépépis. 28 Ama mancharinquichu.
Imay junajlla wafiushcunapis shimita wiyanga.
29 Pamparashanpita cawarimunga. Tayta
Diosninchipa shungun munashanta rurajcuna
maquin¢hu imaycamanpis cawanga. Juchallachu
arujcunam ichanga cawarimurpis, imay-imaypis
Nacayllaman Chayanga.»

Munayniyuj cashanta Jestis musyachicushan

30 «Nuwa mana shungii munashallantachu
rurd; manchdga Tayta Diosninchipa shungun
munashanta. Quiquinmi cachamasha. Paypa
shiminta c¢harcur, waquin runata mana
ushyacaj cawayta tarichishaj. Waquintana
flacayman jitarpusha;j. 31 Tayta Diosninchi
cachamashanta mana shimilldpitachu rima.
Ishcay tistigu caycaptinraj, ¢hasquicamanquiman.
32 Cathan cashata quiquin Tayta Diosninchipis
musyachicuycan. Payga llullacuyta mana
yachanchu.

33 «Pi cashdtapis musyanayquipaj Ushyachicuj
Juanmanraj cachacamushcanqui, ¢au? Payga
rasullanta nuwapita willashcashunqui.
34 Rasunpa Tayta Diosninchipa cachan
cayca. Rasunpa cashdta musyachicunépaj
tistiguta mana ashichu. Ima captinpis, Tayta
Diosninchi  washdashunayquipdpis, maquinchu
cawanayquipapis Juan willapdcushanta
yarpaycéchij. 35 Ushyachicuj Juan achqui
achicyashan-jina Tayta Diosninchipa shiminta
willacur, shamundta musyachicuran. Paywan
tincur, jatunpa cushicupdrishcanqui. 36 Tayta
Diosninchi cachamashanta mana Ushyachicuj
Juanllachu musyachicun; manchd quiquin
Tayta Diosninchipis musyachicuycan. Chaymi
camacéchiyninpa jishyachucunata allchacaycéchi.
Supaycunatapis jarguyca. Chayta ruranépaj
cachamasha. 37 CacChan cashéta quiquin Tayta
Diosninchi musyachicusha. Jamcunam ichanga
shiminta mana wiyashcanquichu. Quiquinwan
mana ricanacushcanquichu. 38 Cachamashanta

mana Chasquicuptiqui, shiminpis shunguyquiman
mana Chayanchu.

39 «Jamcuna mana ushyacaj cawayta yarpar,
Tayta Diosninchipa shiminta sumaj liguinqui.
Paypa shimin sumaj nuwapita willacun.
40 Chaypis mana ushyacaj cawayta tarinayquipaj
mana wiyacamanquichu. = Manchd wasguir-
caycdmanqui. 4! Runacunapa ricay fawin¢hu
mana alli caytachu ashiyca. 42 Jamcunata
musyapid. Mana llapan shunguyquiwanchu
Tayta Diosninchita wiyacuycanqui. 43 Papénipa
Wawanmi caycd. Paypita shamushca. Jamcunam
ichanga mana Cchasquicamanquichu.  Juc runa
shungun vyarpashanta rimaptinmi ichanga,
juclla Chasquicdrinqui. 44 Quiquiqui-puralla alli
ricanacuyta ashinqui. Tayta Diosninchiwan alli
ricanacuytam ichanga imasi mana jucunquichu.
Imasi mana jucurga, paypa shungun
munashannuychu mana cawaycanqui. 45 Chaypis
mana nuwachu Tayta Diosninchipa fiaupanchu
juchayquita jurgapushayqui; mancha quiquin
Moisésmi. Jamcuna: <Moiséspa shiminta llapanta
Charcushcé. Chaymi Tayta Diosninchi alli iawinwan
ricamanga> nirpis, mana llap-llapantachu
Charcushcanqui. Chaymi payga juchayquita
jurgapushunquipaj. 46 Moiséspa shimin sumaj
nuwapita riman. Chaymi Moiséspa shiminta
Chasquiycar, nuwamanpis yupachicamanquiman.
47Moiséspa shiminta mana ¢hasquicur, {imanuyparaj
shimiman yupachicunquiman?»

6

Pichga waranga runata Jests jarashan

San Mateo 14.13-21; San Marcos 6.30-44; San
Lucas 9.10-17

1 Chaypita Galilea pusuta Jesds chimparan.
Galilea pusuta ricsij: «Tiberiades pUisu» nir. 2 Tayta
Diosninchi  camacéchiyninpa  jishyachucunata
allchacachiptin, achcaj runa Jesusta jatirpararan.
3 Paymi ichanga purishijnincunallawan pataman
jamaj aywacdriran. 4 Chay wichan Israel
runacunapa Pascua fiestan c¢hayaycdmuran,
5 Chaymi achcaj runa Cchayajta ricar, Jesus
niran: «Felipe, ¢maypitaraj tantata rantimushun
achcaj runapaj?» 6 Shungunta musyapayta
munar, yarparan: «;Ma, imaningash Felipe?»
nir.  Quiquinmi ichanga imata ruranantapis
musyaranna. 7 Chaura tapuptin, Felipe
niran: «Ichic-ichicllatapis jarananchipaj ishcay
pachac (200) jurnalpa c¢haninwanrd¢hi tantata
rantish aypanga.» & Simo6n Pedrupa wauguin
Andrésna niran: 9 «Juc wamra pichga sibédda
tantatawan ishcay piscddullata charaycan.
Chayllaga llapan runapaj mana aypangachu.»
Andréspis Jesusta purishiran. 10 Jestisna niran:
«Llapan runata jamachiy.» Chaura runacuna
pashpallaman jamacuran. Yupaptin, ullgulla
pichga waranga-ima (5,000) caycaran. 11 Chaura
Jesus tantata aptacurcur, niran: «Taytallau Tayta,
ima allish tarichilldmashcanqui» nir.  Jinarcur
tantatapis, piscadutatapis llapan runata aypuran.
Runacunana puchupacushancaman micuran.

12 Runacuna puchupacushancaman
micucurcuptin, purishijnincunata Jesus niran:
«Puchupacushanta shuntay. Ama usuchishunchu.»

13 Pichga sibdda tanta puchupacushanta
shuntaptin, Chunca ishcaywan (12) canista
juntataraj shuntaran. 14 Pichga tantata chay-
chicajpaj aypéachishanta ricacuycur, runacuna
cushicuran: «Payga Tayta Diosninchipa
willacujnin canga. Ricarimunanta Moiseés
musyachicuran» nir. 15 Chaynuy nir mayur
mandaj cananpaj shuyninpa c¢hurayta munaran.
Chayta musyar, Jesds quiquillan wichaypa
witicuran.

Yacu jananpa Jests aywashan

San Mateo 14.22-27; San Marcos 6.45-52

16 Chacas-chacasna Jesuspa purishijnincuna
plusuman cutiran. 17 Jesusmi ichanga mana
Chayaranrdchu. Chaypis purishijnincuna butiman
jigarcur, chacashana Cafarnaun marcapa
llucshicuran. 18 Yacu plisu wayra piicaptin,
buichiypa-blichiycaran. 19 Juc liwata aywarcay-
cashanchiina Jesus yacu jananpa taripaycajta
ricaran. Chaymi llapan manchariran. 20 Jestismi
ichanganiran: «<Ama manchacamaychu. Quiquimi
caycd.» 21 Chaura biitiman jigachiyta munaran.
Niycaptillan, biiti Cafarnain marcaman Chayaran.

Tantawan Jesus tincuchicushan

22 Warannin tuta pisu cantullan¢hu
pachacujcuna parlanacuran: «Jucnayllataj buti
caran, ;au? Chay biitiwan Jesius mana aywashachu.
Purishijnincunalla chimparan» nir. 23 Chaypita
ishcay-quimsa Dbiticuna Tiberiades marcapita
Chayaran. Jesus tantata achcajpaj aypdchishan
quinran¢hu ichicaycériran. 24 Chaura Jesuspis,

purishijnincunapis mana Chayaptin, Cafarnaun
marcaman ashij aywacdriran.

25 Tarir, Jesusta tapuran: «Yachaj Tayta, ¢imaytaj
shamushcanqui?» nir. 26 Jestsna niran: «Sumaj
tantiyacunquiman. Mana Tayta Diosninchipa
maquin¢hu  cawashdta  tantiyashpayquichu
ashircaycdmanqui; manchdga tanta-raycullarmi.
27Pachallayquita ama ashinquimanchu. Manchéga
mana ushyacaj cawayta tarinayquipaj shimita
wiyacunquiman. Tayta Diosninchi alli fiawinpa

ricamar, cachamasha. Mana ushyacaypa
cawachindpaj pitapis maquiman Churasha.»
28 Chaura runacuna tapuran: «Tayta,

¢imatataj rurdman Tayta Diosninchipa shungun
munashanta rurandpaj?» nir. 29 JesUsna niran:
«Tayta Diosninchi cachamashanta ¢hasquicunayquita
munan.» 30 Chaura tapuran: «Tayta Diosninchi
cathamushushayquita aunindpaj, = munayniyuj
cayniquitaraj ma, musyachicuy. Tayta Diosninchi
camacichiyninpa md, imatapis ruray. 3! Unay
auquillunchicuna chaqui pacha quinranchu
manita micuran.* Moisés isquirbirashanchiipis
nin: <Tayta Diosninchi ricarachishan tantata

micuran.» » ) ) .
32 Chaura Jesus niran: «Sumaj tantiyacun-

quiman. Mana Moiséschu janaj pacha tantata
shicwachimusha; manchédga quiquin Papéni.
Paymi cawachicuj tantata tarichishunqui. 33 Chay
tantata janaj pachapita cachamusha llapan runata
cawachinanpaj.» 34 Chaura runacuna niran:
«Chay tantata waran-waran jaraycallamay, ari.»

* 6:31 Nehemias 9.15. Manépita musyayta munar, Exodo
16.4-36-ta liguinqui.

35 Jestsna niran: «Cawachicuj tanta cayca.
Tayta Diosninchipa cachan cashéta cChasquicur,
mana imaypis yarganquipdchu. Yupachicamar,
mana imaypis yacunanquipdchu. 36 Jamcuna
ricsimanqui. Tayta Diosninchi ca¢hamashantam
ichanga mana auninquichu. 37 Alli
ricashancunatam Tayta Diosninchi maquic¢hu
cawachinga.  Pipis Chasquicamaptin, maqui¢hu
chardshaj. = Mana wasguipdshdchu. 38 Tayta
Diosninchi cachamasha mana quiqui yarpashdta
rurandpdchu; manchdga quiquinpa shungun
munashanta rurandpaj. Chaypamijanaj pachapita
shamushcd. 39 Tayta Diosninchi munashanta
Charcund camacan. Chaymi pipis maquichu
cawar, mana jishpipdmanmanchu. = Manchéga
ushyacay junajchu llapanta cawarachimushaj.
40T ]Japan runa mana ushyacaj cawayta tarinanta
Papdni munan. Chaymi pipis musyapéamar
yupachicamarga, mana ushyacaj cawayta tarin.
Ushyacay junajchtipis Tayta Diosninchipa Wawan
cashpa yupachicamajcunata cawarachimushaj.»

41 Tincuchiypa rimar: «Tayta Diosninchi
cachamashan tanta caycd» niptin, Israel runacuna
ullgucuycuran. Chaymi niran: 42 «Payga Josépa
wamran Jesuslla. Maman-taytan pi cashantapis
ricsinchi. ¢Imanirtaj: Janaj pachapita shamushcé»
niycamanchi?»

43 Chaura Jesus niran: «Ama jamurpamaychu.

44 Tayta Diosninchi cachamasha. Mana
camacaéchiptin, pipis mana nuwaman
yupachicungachu. Yupachicamajcunatam

ichanga ushyacay junaj cawarachishaj. 45 Unay

willacujcunapa shiminpis nin: <Tayta Diosninchi
llapan runata tantiyachinga.,™ Chaymi Tayta
Diosninchipa shiminta wiyar shungunman
¢hayaptin, nuwatapis ¢hasquicaman. 46 Mana pipis
Tayta Diosninchita ricashachu. Paypita shamush
carmi ichanga Tayta Diosninchiwan ricsinacu.
47 Sumaj tantiyacunquiman. Pipis nuwaman
yupachicur, mana ushyacaj cawayta tarishana.
48 Chaypitam nishcd: Nuwa cawachicuj tanta
caycd.» 49 Unay auquilluyquicuna chaqui pacha
quinran¢hu mandta micurpis, wafiuyta tariran.
50 Janaj pachapita shamuj tantata micujcunam
ichanga mana ushyacaj cawayta tarin. 5! Nuwa
cawachicuj tanta caycd. Janaj pachapita Tayta
Diosninchi ca¢hamasha. Cay tantata micujcuna
mana ushyacaj cawayta taringa.  Tantapita
rimarga, quiquipaj rimaycd. Llapan runata
cawachiné-raycur wafiuyman Chayashaj.»

52 Chaura Israel runacuna tincupénacuran:
«¢Tantata ~ micushanchi-jina quiquintarachi
micushun?»  nir. 53 JesUsna niran: «Sumaj
tantiyacunquiman. Tayta Diosninchi ca¢hamasha.
Quiquita mana micur, yawarnita mana upur,
wafiush-yupay carcaycanqui. 54 Quiquita
micur, yawarnita upur, Tayta Diosninchipa
maquinc¢hu imaycamanpis cawarcaycanqui.
Ushyacay junajchiipis cawarachimushayqui.
55 Quiquimi cawachicuj micuy caycd. Yawarnipis
cawachicuj yacu caycan. 56 Quiquita micujcuna,
yawarnita  upujcuna  shungiwan  tincun.
Paycunawan alli ricanacu. 57 Tayta Diosninchi

* 6:45 Isaias 54.13.

cawachicujmi. = Payga cachamasha. = Paypita
cawaycd. Chaymi cChasquicamajcunata quiquita
micuptin, cawachishaj. 58 Ma, sumaj tantiyacuy.
Janaj pachapita Tayta Diosninchi cachamasha.
Chaymi: <Cawachicuj tanta caycd> ni. Unay
auquilluyquicuna mandta micursi, wafiuyman
Chayaran. Chasquicamajcunam ichanga mana
ushyacaj cawayta taringa.» 59 Cafarnaun
marcapi shuntacdna wasichu Jesus llapantapis
willapdcuran.

Tayta Diosninchipa shimin cawachicuj cashan
60 Chaura Jesuspa shiminta wiyar, waquin
jatirajnincuna parlanacuran: «Jesus imatash
rimacullanpis. Mana tantiyanchichu» nir.
61 Jamurpashanta musyar, Jesus niran:
«¢Rimashd nandshunquichu? 62 Tayta Diosninchi

caChamasha. Janaj pachaman cuticupt],
(imaninquimanraj? 63 Tayta Diosninchi Espiritu
Santuwan cawachimanchi; mana runa-

masinchichu. Cawachicuj Tayta Diosninchipa
shiminta willapaycaj. 64 Chaypis waquinniqui
mana aunimanquichu.» Pi-pi Chasquicunantapis,
pl wafiuyman jitarpunantapis Jesus mayna
musyaran. 65 Chaymi niran: «Tayta Diosninchi
camacachiptinraj, pipis yupachicamanga.»

66 Chaura achcaj runa wasinman-caman
cuticériran. Jesusta mana purishirannachu.
67 Achcaj runa aywacuptin, c¢hunca ishcaywan
(12)  purishijnincunatapis  niran: «Munar,
jamcunapis cuticunquiman.» 68  Simon
Pedruna niran: «Tayta, nuwacuna jamllata
wiyacushayqui. Imaycamanpis cawandépaj

willapdmashcanqui. 69 Jamllaman yupachict.
Tayta Diosninchi ca¢hamushcashunqui. Acracushan
Washdécujninmi canqui.» 70 Chaura Jesus
niran: «Purishimanayquipaj ¢hunca ishcaywanta
acracushcaj. Chaypis jucniqui supaymi canqui.»
71 «Supaymi canqui» nirga, Judaspaj rimaycaran.
Paymi Simon Iscariotipa wamran caran. Judasga
Jesusta wafiuyman jitarpuran purishinanpaj
acracush caycaptinsi.

7

Runacuna Jesusta wasguishan

1 Chaypita-pacha Galilea  quinrallan¢hu
marcan-marcan Jesus puriran. Mayur Israel
runacuna wafluchinanpaj ashiycaptin, Judea
quinranman mana aywaranchu. 23 Tacma
ruray fiesta ¢hayaycdmuptin, wauguincuna Jesusta
niran: «Judea quinran Jerusalén marcaman
fiestata ruraj aywanquiman. Tayta Diosninchipa
maquin¢hu purir, ima-imata rurashayquitapis
llapan jatirdshujniquicuna ricanman. 4 Llapan
runa ricsimananchita munar, llapan ricay
imatapis ruranchi. Runa captiqui, jamtapis
llapan runa ricashunquiman.» 35 Wauguincuna
chaynuy niran Jesusta Tayta Diosninchi
cathamushanta mana Chasquicur. 6 Jesusna
niran: «Mana aywashdrdchu. Tayta Diosninchi
cachamashanta ~mana  musyachicimanréichu.
Jamcunam ichanga juclla aywanquiman. 7 Pipis
mana chiquishunquichu. Jucha aparicushanta
jurgapaptimi ichanga, chiquiman. 8 Jamcunalla
fiestaman ayway. Aywand mana camacanrachu.»

9 Chaynuy nir Galilea quinranpita Jesus mana
llucshiranrachu.

Jerusalén marcachu Tacma ruray fiestaman
Jesus aywashan

10 Wauguincuna fiestaman aywacuriptin,
Jesuspis pacayllapa aywaran.  Pitapis mana
willaparanchu. 11 Fiestachu mayur Israel
runacuna Jesusta ashiycaran: «;MaycChuraj chay
runa jatiraycan?» nir.

12 Pampa runacunapis JesUs-janan tin-
cupdnacurcaycaran. Waquin runa Jesuspaj niran:
«Pay alli runa.» Waquinna niran: «Mana.
Runacunata pantaycichin.» 13 Ichanga mayur
Israel runacunata manchacushpan pacayllapa
parlanacurcaycaran.

14 Pullan fiestachu caycaptinna, Tayta
Diosninchipa wasinman Jesus aywaran.
Willapécuytajallaycuran. 15Yarpay-sapa cashanta
tantiyar, = mayur runacuna manchariran:
«Cay runa mana istudiash caycarchi, llapanta
musyan» nir. 16 Jestisna niran: «Tayta Diosninchi
cachamasha. Paypa shiminta willapdcuycd; mana
shungii munashallantachu. 17 ‘Wiyacujcuna
Tayta Diosninchipa shiminta willacushéta
tantiyacunga. nMana umad yarpashallantachu
rimayca. 18 Shungun munashallanta
willapdcujcuna quiquillan alli-tucun. Nuwam
ichanga mana llullactchu. Manchd Tayta
Diosninchi yarpashallanta willapédcuyca. Payllata
alliman c¢hurashun. 19 Taytacuna, Moiséspa
shiminta chasquicushcanqui, ¢au? Chasquicush
carga, ¢imanirtaj mana Charcunquichu? ¢Imapitataj

wafiuchimayta ashiycanqui?» 20 Chaura
runacuna japariran: «¢Piraj  wafuchiyta
munaycdshunqui? Supay pucllacushcashunqui»
nir. 21 Jesusna niran: «¢Diyawarda¢hu jishyachuta
allchacéchishalldpitachu wichaypa-uraypa
rimarcaycanqui? 22 M4, tantiyacushun. Moiséspa
shiminchu nin: <Ullgu wamra yuriptin, pusaj
junajyujllata jirunqui. Chaymi jirucuy junaj
Chayamuptin ~ diyawarda captinsi,  jiruyChu
aruycanqui. Ullgu wamrata jirunanpaj Tayta
Diosninchi auquillunchi Abrahamta, Isaacta,
Jacobta willaparan. Jipataraj Moisés yuriran.
23 Moiséspa  shiminta  c¢harcunayqui-cashan
diyawardachupis jiruy¢hu aruycar, ¢imanirtaj
diyawardachu jishya¢hu runata allchacéachishépita
chiquircaycdmanqui? 24 Imatapis sumaj mana
tantiyar, ama rimacunquimanchu. Sumajraj
tantiyacunquiman.»

Washdcuj cashanta Jests musyachicushan

25 Waquin Jerusalén runacuna JesUspaj
parlaran: «Mayur runacuna tagay runata
wafiuchiyta munarcaycan, sau? 26 Canan llapanpa
HaupanChu willapacuptinsi, mana rimapanchu, ¢au?
¢{Mayur runacunapis chasquicushachuraj: <Tayta
Diosninchi cachamushan Washécuj> nir? 27 Payga
mana Washécuj canmanchu; manchdga marca-
masillanchi. Washédcuj shamuptinmi ichanga,
maypita ricarimunantapis mana musyashunchu»
nir.

28 Chay wichan Tayta Diosninchipa wasinc¢hu
Jesus willapdcuycaran. Chaymi runacuna
wasguipashanta wiyar, wiydchipaypa niran: «May

marcachu yurishdtapis, pi cashdtapis musyanqui.
Ichanga mana shungii munashanta rurarchu
puriycd. Shiminta ¢harcushpan Tayta Diosninchi
cachamasha. Jamcuna Tayta Diosninchi pi
cashantapis mana musyanquichu. 29 Nuwam
ichanga ricsinaci. Paypita cawd. Quiquin
cachamasha.» 30 Chaynuy niptin, runacuna
ullgucdcuran. Risu charicurcuyta munaran. Tayta
Diosninchim ichanga mana camacéchiranchu.
31 Waquin runacuna Jesuspa shiminta
Chasquicur, niran: «¢Jesus rurashanta lluta runa
rurangachuraj? Mana. Payga Washdcujchi canga.
Tucuyta rurar, Tayta Diosninchipa maquinchu
purishanta musyachicun.»

Fariseucuna Jeststa chariyta munashan

32 Runacuna  parlanacushanta  mayar,
fariseucunapis, mayur ciiracunapis ullgucurcuran.
Tayta  Diosninchipa  wasinta  tdpajcunata
niran: «JesUsta risu chariy.» 33 Jeslsna niran:
«Unayllaraj juyapérishun. Jinarcur cachacamajman
cuticushaj. 34 Ashimashpayquipis mana
tarimanquipachu. Mayman aywashamanpis mana
Chayamunquipdchu.»

35Chaura mayur runacuna tapunacuran: «Mana
tarinanchipaj, ¢mayparaj aywacunga? ¢Jucla¢hu
tiyaj marca-masinchicunamanchuraj willapaj ay-
wanga? ¢Jdpa runacunatachuraj willapdmunga?
36 sImanirtaj nimanchi: <Ashimashpayquipis mana
tarimanquipachu. Mayman aywashdmanpis mana
¢hayamunquipachw nir?»

Cawachicuj yacuwan Jesus tincuchicushan

37 Tacma ruray fiestachu ushyanan junajraj
jatun diya caran. Chay junaj llapan wiyananpaj

tincuchiypa Jesus niran: «Pipis yacunar,
mafiacamachun mishquilla upunanpaj. 38 Tayta
Diosninchipa shiminpis nin: «Nuwaman

yupachicamajcuna mana yacunangachu.
Nuwapita upuptin, quiquincunapita cawachicuj
yacu pashtamunga.» » 39 Chaynuy tantiyachicur,
tincuchiyllapa Espiritu Santupita rimaycaran.
Ichanga Espiritu Santuta mana ca¢hamuranrdchu.
Jesus wafiushanpita cawarcamur janaj pachaman
cuticurraj, Espiritu Santuta cachamunan caran.
Cachamuptinraj,  Jesisman yupachicujcunata
Espiritu Santu maquinchu purichinga.

Jests-janan runacuna apaycachdnacushan

40 Jestispa shiminta wiyar, waquin runa niran:
«Jesus Tayta Diosninchipa willacujnin canga.»
41 Waquinna niran: «Payga Washdcuj canga.»
Waquinnam ichanga niran: «Galilea marcapita
Washdcujga mana yurimunmanchu, ¢au? 42 Tayta
Diosninchipa shiminpis nin: <Washdcujga unay
mandaj Davidpa yawar-masillanpita yuringa.
Paypa marcan Belén marca>.» 43 Runacuna Jesus-
janan wichaypa-uraypa rimaran. Mayganinpis
mana tantiyanacuranchu. 44 Chaymi waquin
runa Jesusta chariyta munaran. Ichanga pipis
mana yataparanchu.

Mayur runacuna Jesuspa shiminta mana
Chasquicushan

45 Tayta Diosninchipa wasinta tépajcuna
cutiptin, fariseucunawan mayur Cclracuna

tapuran:  «/Imanirtaj Jesusta mana charish-
canquichu?» nir. 46 Chaura tépajcuna niran:
«Payga rasunpa Tayta Diosninchipa shiminta
willapdcun. Payman pipis mana tincunchu.»
47 Fariseucunana niran: «jJamcunapis JesUspa
shiminta ¢hasquicurcushcanquichi? 48 Nuwacunam
ichanga mayur cura cashpd, fariseu cashpé
imanillarpis mana ¢hasquicushéchu. 49 Upa
runacunalla paypa shiminta chasquicun. Moiséspa
shiminta pampaman churashanpita paycunata
Tayta Diosninchi fiacayman ¢hayachinga.» 50 Chaura
chacaypa Jesusman aywaj Nicodemo mayur
Israel runa carpis, niran: 51 «Moiséspa shimin
nin: <Pitapis facachinayquipaj juchantaraj sumaj
ashinqui.» Chaymi sumajraj tapupdshun.»
52 Waquin fariseucunana niran: «¢Jampis
Galilea marcapita Washécuj ricarimunantachu
riguinqui? Tayta Diosninchipa shiminta ma4,
sumaj liguiy. Willacujcunapis Galilea marcapita
mana ricarimunmanchu.» 353 Chaypita llapan

runa wasinman-caman cuticériran.”

8

Jananpachicuj warmipita rimashan

1 Jesusmi ichanga  Ulibus puntaman
aywacuran. 2 Warannin tuta-tutalla Jerusalén
marcaman cutiran. Tayta Diosninchipa
wasinchu achcaj runawan tincur, sumaj
willapdcuycaran. 3 Willapaycaptin, Moiséspa
shiminta yachajcunawan fariseu runacuna juc

7:53 Unay-unay Bibliachu: «Jananpachicuj warmi» nishan willapa
Juan 7.53-8.11 mana taricanchu. Jipataraj yapacasha.

warmita Jesusman Chayachiran. Chay warmita
runanta jananpachir, juc runawan cacuycajta
tarirunaj. Chayarcachir, llapanpa ricay flawin¢hu
Jesusta niran: 4 «Cay warmita jucwan cacuycajta
tarishca. > Moiséspa shimin nin: <Majayuj caycar
jucwan cacuptin, sajmaycdllar wafiuchinqui.»
¢Imaninquitaj jam?» 6 Paycuna achdquita
ashillar tapuran. Chaymi Jesus pachaman
uysucuycur, didunwan isquirbiran. 7 Yaparir-
yaparir tapuptin, ichircur niran: «Mayganiquipis
juchaynaj cashpayqui m4, sajmay.»

8 Chaynuy nir, yapay uysucuycuran. Pachaman

isquirbiran. 9 Chaura Jesuspa shiminta
wiyar, mayur runacuna aywacuran. Jipanta
musucunapis llucshicuran. Quiquillantana

warmita jaguiycuran. 10 I¢hircur, warmitana Jesus
niran:  «Juchayquita ashijcuna aywacushana.»
11 Warmina niran: «Au. Aywacusha.»
Jesusna niran:  «Nuwapis juchayquita mana
ashipéshayquinachu. Canan wasiquiman cuticuy.
Ichanga juchata ama aparicunquichu.»

Achquiwan Jesus tincuchicushan

12 Juc cuti llapan runata Jesus niran: «Cay
pachapa achquinmi cd. Chaymi Tayta Dios-
ninchipa shungun yarpashanta llapan runata
musyachicuycd. Shimita wiyacur, mana cha-
caj¢hu-jinachu juchachu cawanquipaj; manchéaga
achquichu-jina alli cawayta tarinquipaj.»

13 Fariseucunana niran: «Alli-tucuycanqui.
Yangalla rimaycanqui.» 14 Chaura Jesus niran:
«Rimashdta mana C¢hasquicuptiquisi, rasullanta
rimayca. Pipa maquinchu cawashétapis, pi

caChamashdtapis musyd; jamcunam ichanga
mana. Maypita shamushdtapis, mayman
cuticushéatapis mana musyanquichu. 15 Jamcuna
Nawiqui ricashallanta: <Alli>, <Mana alli> ninqui.
Pitapis ricapanqui; nuwam ichanga mana.
16 Pitapis: <Allb, <Mana alli>r niyta munar-
imarga, rasun-cajta nishaj. Mana quiquillépitachu
imatapis ruré. Manchéga cachamaj Papéni
yanapaman llapantapis rasun-cajta ricandpaj.
17 Jamcunapaj Moisés isquirbishanpis nin:
dshcaj tistigu ricaptinraj, rasunpa cashan
musyacan. 18 Pi cashdtapis rasunpa cashan
musyacdnanpaj quiquimi niyca. Cachamaj
Papéanipis musyacédchin» 19 Chaura tapuran:
«Papdniqui, ¢mayChltaj caycan?» nir.  Jesusna
niran: «Jamcuna Papédniwanpis, nuwawanpis mana
yachdnacunquichu.  Sumaj ricsinacuycaptinchi,
Papéni pi cashantapis musyanquiman.» 20 Jesus
llapantapis willapdcuycaran Tayta Diosninchipa
wasinchu, cuyachicuycunata jutunan faupallanpi.
Llapanpa ricay fhawinChu willapdcuptinsi Tayta
Diosninchi mana camacdchiptinraj, Jesusta mana
chariranréchu.

21 JTananmanpis Jesus niran: «Tayta Diosninchi
shuntacamanga; jamcunatam ichanga mana.
Ashimarsi, mana tarimanquipdchu. Juchata
aparicushayquipita ~ wafiuyta  tarinquipaj.»
22 Chaura mayur Israel runacuna niran:
«Wallucuriyta yarparchi: <Mana tarimanquipdchu
niycan, ¢au?» 23 Jestisna niran: «Jamcuna cay
pachachu yurish car, shunguyqui munashallanta
ruranqui. Nuwam ichanga janaj pachapita
shamush car, Tayta Diosninchipa shungun

munashallanta rura. Jamcuna waifiucujlla
canqui; nuwam ichanga mana. 24 Chaymi
nishcaj:  Juchayqui aparicushalla wafiunqui.
Cawachicuj cashdta mana aunirga, wafhiuyllaman
¢hayanquipaj>.» 25 Chaura tapuran: «cPitaj
canqui?» nir. Jesusna niran: «Pi cashdtapis mayna
willashcaj. 26 Jucha-sapa cashayquipita sumajraj
jurgapdman. Jamcunapita rimaman. Shimitamana
Chasquicuptiquisi, ca¢hamajpa shiminta wiyashpa
llapantapis rasullanta rimd. Payga imatapis
rasullanta rimaptin, llapan runata willapa.»

27 Tayta Diosninchipa maquin¢hu cawashanta
Jesus tantiyachiptinsi, mayur runacuna mana
tantiyacuranchu. 28 Chaura Jesus niran: «ju-
garachimaptinraj, Papéni cachamashanta tantiyacun-
quipaj. Chayraj Washécuj cashita musyanquipaj.
Papéni tantiyachimashallanta rimashéta, shungu
munashallanta imatapis mana rimashéta tantiy-
acunquipaj. 29 Paypa maquinc¢hu cawi. Sumaj
ricamar, mana cacharimanchu. Nuwapis shungun
munashallanta imatapis rurd.» 30 Chaynuy niptin,
achcaj runa Jesusta Chasquicuran: «Taytallau tayta,
Washécujmi canqui» nir.

Tayta Diosninchipa wawancuna wiyacunanpaj
cashan

31 Shiminta ¢hasquicuj Israelcunata Jesus
niran: «Shimita wiyacur, shungiiman tincunqui.
Maqui¢hiimi purinquipaj. 32 Chasquicamaptiqui,
jucpa maquinpita jurgushayqui Tayta
Diosninchipa maquillanchu purinayquipaj.»
33 Chaura Jesusta ticrapuran:  «Auquillunchi
Abrahamta quiquin Tayta Diosninchi

wamrachacuran. Abrahampa willcan carcayca;
mana jucpa uywayninchu. ¢Imanirtaj: <Jucpa
maquinpita jurgushayqui> nimangqui?» nir.

34 Jessna niran: «Sumaj tantiyacunquiman.
Pipis juchalla¢hu arur, uyway jucpa maquinchu
cawashan-jinajuchacachicuj supaypa maquinchu
cawan. 35 Uywayga mana wasiyujpa wamranchu.
Wamranmi ichanga taytanpa wasinpita imaypis
mana llucshinchu. 36 Chaymi Tayta Diosninchipa
Wawan cashpa washaptij, supaypa maquinc¢hu
mana cawanquipénachu. 37 Abrahampa will-
can cashayquita musyd. Chaypis shimita mana
Chasquicunquichu. Manchdga wafiuchimayta munar-
caycanqui. 38 Papani yachachimashallanta willapay-
caj. Jamcunapis taytayqui yachachishushayquillata
rurarcaycanqui.»

39 Chaura niran: «Abrahampa willcan carcayca.

Payga taytami.» Jesisna niran:  «Rasuypa
Abrahampa willcan cashpayqui Abraham-
jilna cawanquiman. 40 Jamcunam ichanga

Tayta Diosninchipa shiminta willapaptijsi,
wafhuchimayta ashircaycanqui. Abraham mana
imaypis wafiuchicuranchu. 41 Taytayquiga jucmi.
Taytayqui  rurashan-jina  rurarcaycanqui.»
Chaura paycuna niran: «Mana jucpa churinchu
ca. Tayta Diosninchipa wawanmi carcayca.»

42 Jestsna niran: «Tayta Diosninchipa wawan
caycar, nuwatapis alli fiawiquipa ricamanquiman.
Paymi cachamasha. Mana shungi munashanta
rurarchu puriycd. 43 Chaypis upa-tucur, shimita
mana Chasquicunquichu. Tantiyacuyta mana
munar, willapashidta mana wiyacunquichu.

44 Llapantapis ruranqui supaypa maquinchu
cawar. Paymi taytayqui. Paypa shungun
munashallanta imatapis rurarcaycanqui.
Taytayqui supayga unaypita-pacha watuchicuj.
Llullacuj. Rasun-caj rimaytapis mana junchu.
Llullacuyllata shungun yarpan. Llulla cashpan
runacunatapis llullacachin. 45> Chaymi shimita
mana Chasquicunquichu. Rasunpa Tayta
Diosninchipa shiminta willapaycaj. Paypa
shimin rasullanta riman. 46 Ima juchatapis mana
aparicushcdchu.  Munar, md, mayganiquipis
ashipdmanquiman. Tayta Diosninchipa shiminta
willacuptisi, mana yupachicamanquichu. 47 Tayta
Diosninchipa wawancuna shiminta cushish
wiyacun. Jamcunam ichanga jucpa churin
cashpayqui imasi mana jucunquichu.»

48 Chaura chaynuy niptin, Israel runacuna
Jesusta ashllir ushyaran: «Samaria runapa
churin canqui. Supay pucllacushcashunqui»
nir. 49 Jesusna niran: «Mana pucllacamashachu.
Manchédga Papénita alliman ¢huraycd. Jamcunam
ichanga pampaman churaycdmanqui. 30 Pitapis
mana mafacltchu: <Alliman Churamay> nir. Tayta
Diosninchim ichanga alliman c¢huraménayquita
munan. Paymi ima-imata rurashanchitapis
jurgapdmashun. 51 Sumaj tantiyacunquiman.
Shimita wiyacujcuna wafiuyman mana imaypis
Chayangachu.» 52 Chaura runacuna niran:
«Supay pucllacushcashunqui, ¢au? Auquillunchi
Abrahampis, unay willacujcunapis llapanmi
wafiucuran. Chaypis niycanqui:  <Shimita
wiyacujcuna  wafiuyman  mana  imaypis

¢hayangachu. 33 Auquillunchi Abrahampis, unay
willacujcunapis Tayta Diosninchipa shiminta
sumaj-sumaj wiyacuran. Chaypis wafiuyta
tariran. Paycunata aparinayquipaj, ¢pitaj canqui?»

5455 Jesusna niran:  «Quiquilld alli-tucupti,
pipis mana alli ricamanmanchu. Papanimi
ichanga alliman Churaycdman. Paypa maquinchu
cawd. Jamcunam ichanga: <Tayta Diosninchita
manchapaci> nirpis, mana wiyacunquichu.
Nuwam ichanga wiyact. Wiyaci»> nir
rasun-cajta rimaycd. Mana jamcuna-jinachu
llullacuyca. 56 Auquilluyqui Abraham shamunéta
musyar, jatunpa cushicuran. Ricamar, sumaj-

sumaj cushicuran.» 57 Chaura runacuna
niran:  «Pichga C¢hunca (50) watatapis mana
ushyanquiréchu. ¢Imanuypataj auquillunchi

Abrahamta ricsinquiman caran?» 58 Jesusna
niran: «Sumaj tantiyacunquiman. Abraham
manaraj yuriptin, cawaycard. Cawajmi ca.»
59 «Cawajmi cé@» niptin, runacuna sajmariyta
munaran. Chaypis achcaj runapa Chaupinman
yaycur, Jesus illaricdcuran. Tayta Diosninchipa
wasinpita aywacuran.

9

Japrarunata Jesus allchacdchishan

1 Aywacuycashanc¢hu yuriyninpita-pacha japra
runata Jesus tariran. 2 Chaymi purishijnincuna
tapuran: «Tayta Jesus, ¢imanirtaj cay runa
japra yurisha? ¢{Maman-taytan jucha-sapa
cashanpitachu, quiquinpa juchanpitachu?» nir.
3 Jestsna niran: «Mana quiquinpa juchanpitachu,



SAN JUAN 9:4 xliv SAN JUAN 9:15

mana maman-taytanpa juchanpitachu;
manchdga Tayta Diosninchi munayniyuj cashanta
runacuna musyananpéami. 4 Cay pachachu

cashdcaman cachamaj Tayta Diosninchipa
shungun munashanta rurashun. Aywacupt],
ima ruraytapis mana camadapacunquipdchu. > Cay
pachachu cashdcaman achqui achicyashan-jina
Tayta Diosninchipa shiminta willacuycéshaj.
Shungun munashantapis ruraycéshaj.»

6 Chaynuy nir Jesis tuwayllanwan mituta
ruraran.  Nircur japrapa fawinta pichuparan.
7 Pi¢huparcur, niran: «Siloé plUsuman aywaycur,
mayllacuy.» Rimayninchu:  «Siloé» ninan:
«CaChamusha» ninanmi. Japra runana &nir
mayllacuran. Nawinta mayllacurir, ricaycarna
cuticuran.

8 Chaura bisinuncuna, ricsinacushancuna niran:
«Tagay runa mafiapacuj japra, ¢au?» 9 Waquin ni-
ran: «Au, paymi.» Waquinna niran: «Mana paychu.
Ichanga pay-nirajmi.» Quiquinna niran: «Chay
japra card.» 10 Chaura tapuran: «Imanuypataj
flawiqui quichacasha?» nir. 11 Allchacaj runana ni-
ran: «Mituwan fawita Jesus piChupamasha. Jinarcur
Siloé pusuchu fawita mayllacunédpaj caChamasha.
Mayllacushalld fiawi quichacdcusha.» 12 Chaura
tapuran: «¢MayChltaj chay runa caycan?» nir.
Tapuptin, niran: «Mana musyachu.»

13-14 Mituta rurarcur japra runata Jesus
allchacéchishan junajga diyawarda caran.
Chaymi chay runata fariseucunaman aparan.
15 Fariseucunana allchacaj runata tapuran
imanuypa fawin quiChacashantapis.  Tapuptin,

niran: «Nawita ~mituwan pic¢hupamasha.
Mayllacuripti, ricard.» 16 Fariseucunana niran:
«Chay allchacéachij runa Tayta Diosninchita mana
manchapacunchu. Diyawardachu allchacéchir,
juchachu aruycan.» Waquincunana niran:
«Jucha-sapa caycar, (imanaypataj jishyachuta
allchacachinman? Tayta Diosninchi jucha-
sapata mana yanapanmanchu.» Chaynuy nir
quiquin-pura apaycachdnacuran. 17" Chaura
yapay tapuran: «Nawiquita qui¢haj runapaj,
(imatataj yarpanqui?» Tapuptin, niran: «Tayta
Diosninchipa willacujninmi canga.»

18 Mayur Israel runacunam ichanga mana
riguiranchu: «Llullacuycanqui. Mana japrachu
cashcanqui» nir. Chaymi allchacaj runapa
maman-taytanta jayarcachir, tapuran: 19 «;Cay
runa rasunpachu wamrayqui? ¢Rasunpachu
japra yuriran? ¢Imanuypataj allchacasha?»
nir. 20 Chaura maman-taytan niran: «Au,
wamrdami. Rasunpa yurishanpita-pacha japra
caran. 21 Ichanga imanuypa allchacashantapis,
pi allchacéchishantapis mana musydchu. Payga
auquisna. Sumaj musyayta munar, quiquinta
tapunquiman.»

22-23 «Payga auquisna. Sumaj musyayta munar,
quiquinta tapunquiman» niran mayur runacu-
nata manchacushpan. Mayur runacuna mayna
parlanacuran: «Pipis Jesusta: <«Washdacujninchi>
nir ¢hasquicuptin, shuntacdna wasipita jargushun.
Ama ricalldshunpishchu» nir.

24 Chaypis mayur runacuna flawin quichacaj
runata yapay tapuran: «Tayta Diosninchi

ricaycdmanchim.  Canan rasullanta willamay.
Chay Jesus jucha-sapa cashanta musya.»
25 Chaura allchacaj runa niran: <«Jucha-sapa
cashantapis, mana cashantapis mana musyéchu.
Japra captipis, fHawi quiChacashallanta musya.
Ricaycéna.»

26 Chaypis yapayraj tapuran: «;Imatataj rurasha
Nawiqui qui¢hacdnanpaj?» nir.

27 Chaura niran: «Mayna willashcaj. Willap-
tijpis, mana riguinquichu. ¢Imanirtaj yaparir-
yaparir tapupaycidmanqui? ¢Jamcunapis Jesustachu
jaticurcuyta munarcaycanqui?»

28 Chaura ashllir mayur runacuna niran: «jucha-
sapa runaman yupachicunqui. Jatiraycanquipis.
Nuwacunam ichanga Moiséspa shimillanman yu-
pachicti. 29 Payga Tayta Diosninchipa shiminta
willacuran. Jesustam ichanga mana ricsillachu.
Pipa wawanraj cacullanpis.»

30 Allchacaj runana niran: «¢Imataraj
rimacunquipis? Pipa wawan cashanta
mana musyaptiquisi, paymi fawita quichasha.
31 Juchac¢hu arujcunata Tayta Diosninchi mana
yanapashanta musyanchi. Wiyacujcunal-
latam, manchapacujcunallatam  yanapan.
32 Yuriyninpita-pacha japrata allchacachishanta
imaypis mana wiyashcanchichu. 33 Chaymi Tayta
Diosninchipa Wawan cashanta musyd. Manchéga
imatapis mana ruranmanchu.»

34  Chaura mayur runacuna  niran:
<<Yur1shayqu1p1ta pacha  marca-pingay  caycar,
ipiraj canqui pifiapdménayquipaj?»  Shuntacéna

wasipitapis jarguran: «Ricaytapis mana
munallajchu» nir.

35 Allchacéchishan runata jargushanta Jesuspis
mayaran. Chaymi allchacaj runawan tincur, ni-
ran: «¢Tayta Diosninchi cachamushan Washédcujman
yupachicunquichu?» nir. 36 Allchacaj runana
niran: «Au, tayta. Ichanga, ¢pitaj Washdécuj
canga?» 37]Jesusna niran: «Washdcujmi cd. Mayna
Nawiquitapis quichashca.»

38 Chaura Jesuspa flaupanman jungurpacuycur,
alliman c¢huraran: «Jammanmi yupachici, Tayta»
nir.

39 Jestsna niran: «Cay pachaman shamushcéa
llapan runapa shungunta musyapdndpaj. Tayta
Diosninchipa maquinchu cawananpaj japracu-
napa fawinta quichashaj. Ricajcunapa fawintam
ichanga chapashaj.» 40 Jesuspa shiminta wiyar,
waquin fariseucuna niran: «¢Japrachi carcayca?»

41 JesUsna niran: «Rasunpa japra caycar, mana
juchayujchu canquiman. Ricaycdmar mana au-
nimashayquipitam ichanga, juchayuj carcaycan-
qui.»

10

Uyshiruwan tincuchiypa willapashan

12 Chaura Jesus niran: «Sumaj tantiyacun-
quiman. Suwacunash, asaltanticunash chicuta
wacman-cayman jiwirir, uyshaman yaycun.
Uysha michijshi ichanga puncunpa yaycun.
3 Michijpa shiminta chicu tépajpis, uyshacunapis
wiyanshi. Llapan uyshantapis jutinpa-caman
jayan. 4 Chicupita jurgurir, uyshancunata jaticun.

Uyshancunapis michijta ricsir, faupallantash
aywan. > Mana ricsishcunatash ichanga
manchacun. Jayaptinpis, jishpirshi aywacérin.»

6 Tincuchiypa Jesus willapaptinsi, fariseucuna
mana tantiyacuranchu.

7 Chaymi runata uyshawan tincuchir, Jesus
niran: «Sumaj tantiyacunquiman.  Uyshapa
chicunpa puncun-yupay cayca. Uyshacuna
maqui¢hu purin. 8 Naupata purijcuna michij-
tucursi, suwa casha. Asaltanti casha. Chaymi

uyshacuna mana wiyashachu. 9 Nuwaga
puncu-yupay cayca. Uyshacuna maqui¢hu
puriptin, sumaj rica. Pipis nuwaman

yupachicur, Tayta Diosninchipa maquinchu
cawanga. Imapitapis washéshaj. Cawananpaj
imatapis mana pishichishdchu. 10 Suwacuna
suwacullar, wuyshacunata wafiuchillar purin.
Nuwam ichanga llapaniquita alli cawayta
tarichinajpaj shamushcd. Cushi-cushilla cawayta
tarichishayqui.»

11 «Alli michij cayca. Llaquipécuj cd. Llaquipécuj
michijga uyshancuna-raycur wafiuytapis tarin.
12 Paytacushan uyshata michijcunam ichanga
liyunta ricar, jishpir aywacérin.® Quiquinpa
uywan mana captin, cachariycur aywacun. Chaura
liyun uyshata apacun. = Waquin uyshacuna
wacpa-caypa jishpicérin. 13 Paytacushan
michipacujpis jishpir aywacun. Uyshata liyun
micuptinsi, mana imasi jucunchu. 14 Nuwam
ichanga alli michij caycd. Uyshdcuna shimita

*
10:12 «Liyun» nishanchita castillanuchu: «lobo» nin micucujjacha
allgu-niraj cashanpita.

ricsin. Nuwapis llapanta ricsi. 15 Chay-
jinapis Tayta Diosninchiwan sumaj ricsinacu.
Chaymi uyshdcuna-raycur imamanpis ¢haydman.
16 Uyshdcuna mana juc pachallachiichu caycan.
Juclac¢hupis caycan. Paycunapis shimita ricsinga.
Imayllaga juc pachallaman llapanta shuntashaj.
Nuwalla llapanta michishaj. 17 Uyshdcunata
wafuy-caway llaquipapti, Tayta Diosninchi sumaj
llaquipdman. Wafiuyta tarirsi, cawarishaj. 18 Mana
pipis wafiuchimangachu. Manchéga quiquimi
wafiuymanpis aywapushaj. Wafuypis, cawaypis
maquic¢hu caycan. Papdni llapantapis maquiman
Churasha.»

19 Chaura chaynuy niptin, Israelcuna yapay
quiquin-pura apaycachdnacuran. 20 Waquin niran:
«¢Imapdtaj Jesuspa shiminta wiyashunpis? Supay
pucllacusha. Jishyayéachisha.» 21 Waquinna niran:
«Mana supaychu rimaycdchin. ¢Yuriyninpita-pacha
japrata supay allchacédchinmanchuraj?»

Jesus Washdcuj cashanta wasguishan

22 Jerusalén marcachu Tayta Diosninchipa was-
inpa diyanta fiestata rurashan wichan sumaj
jasay caran.® 23 Paypa wasin¢hu «SalomOnpa
curidurnin» nishan curidurc¢hu Jesus puriycaran.
24 Shuntacarcur, Israelcuna tapupdcuran: «¢Imay-
camantaj yarpachacuyman Churamanqui? Tayta Dios-
ninchi cachamushan Washdcuj caycar, juclla willa-
may» nir.

10:22 Achquicuy fiestac¢hu pusaj junajta tiinapécur, Israel runa-
cuna sumaj cushicun: «Tayta Diosninchipa wasin allina caycan»
nir.

25Jesusnaniran: «Mayna willashcaj. Willaptijpis,
mana Chasquicunquichu.  Papédni camacdachiptin,
jishyachucunata allchacéchishdpis, runacunata
jarashdpis Washdcuj cashdta musyacaycachin.
26 Jamcunam ichanga Tayta Diosninchita
wasguipar, shimita mana wiyacunquichu.
Mana uyshdchu canqui. 27 Uyshacunam
ichanga shimita wiyacun. Paycunata ricsimi.
Jatishdpa aywan. 28 Mana ushyacaj cawaytapis
tarichi. Ushyacayman imaypis mana
Chayangachu. Maquipita pipis mana jichumangachu.
29-30 Papéniwan juc shungulla cawd. Payga
llap-llapanpita mas munayniyujmi.  Shimita
wiyacujcunata maquiman Churasha ricandpaj.
Maqui¢hu cawar, Papénipa maquinchipis
cawaycan. Chaymi Papénipa maquinpita pipis
mana jichungachu.»

31 Chaynuy niptin, mayur Israel runacuna
rumita chariran Jesusta sajmananpaj. 32 Jesusna
niran: «Papdnl camacdachiptin, jishyachucunata
allchacachishata, supaycunata jargushata, chay-
chicaj runata jarashdta ricashcanqui, ¢au?
Cananga, (allita rurashdpitachu wafiuchimayta
munarcaycanqui?»

33 Mayur runacunana hiran: «Mana allita
rurashayquipitachu wafiuchishayqui; manchéga
Tayta Diosninchita apérishayquipita. =~ Runalla
caycar, Tayta Diosninchi-tucuycanqui.»

34 Jestsna niran: «¢Shimin¢hu Tayta Diosninchi
manachu nin: «Nuwa-jina carcaycanqui>?”™
35 Unay wichan shiminta ¢hasquicuptin, Tayta

* 10:34 Salmo 82.6.

Diosninchi niran: <«Nuwa-jina carcaycanqui.
Paypa shiminta pipis juc-nirajman mana
rucanmanchu. 36 Quiquinmi acracamasha.
Cay pachaman cachacamasha. Chaymi: <Tayta
Diosninchipa Wawan caycd nipti, ama
ullgunquimanchu: «Tayta Diosninchita apdriycan>
nir. 37 Imata rurashédpis Papénipa shungunwan
mana tincuptinmi ichanga, shimitapis ama
¢hasquicunquimanchu. 38 Shimita mana
aunirpis Papédni camacdichiptin, ima-imatapis
rurashdta auninquiman. Camacdchiyninpa
jishyachucunatapis allchacéchishca. Supaycu-
natapis jargushcd.  Runacunatapis jarashca.
Chaymi Papdniwan juc shungulla cawashéta
tantiyacunquiman.»

39 Chaura yapay Jesusta chariyta munaran.
Chariyta munaptinsi, llucshir aywacuran.

40 Chaypita Juan ushyachicushan quinranman
Jesus cuticuran. Ishcay-quimsa siména Jordan
mayu chimpanc¢hu juyaran. 41 Chay-chicaj
runa Jesusta Chayapuran. Paycuna quiquin-
puralla ninacuran: «Tayta Diosnillanchi
camacdchishancunata Ushyachicuj Juan mana
ruraranchu. Jesuspaj rimashanmi ichanga
llapanpis ¢harcucaycan.» 42 Chaymi achcaj runa
Jesusta Chasquicuran: «Payga Tayta Diosninchi
cachamushan Washécuj» nir.

11

Lazaruta Jesus cawarachimushan
1Betania marcachu Lazaro jutiyuj runa tiyaran.
Juyupa jishyaycaran. Panin caran Mariawan

Marta. 2 Mariaga Tayta Jesuspa Chaquinman
pirjimita jaycapurir, ajchanwan chaquipush
carunaj. 3 Chaura turin Ldzaro juyupa jishyaptin,
Mariawan Marta Jesusman cachacuran: «Tayta,
yachdnacushayqui Ldazaro juyupa jishyaycan»
nir. 4 Cacha willaptin, Jesus niran: «Chay
jishya Lazaruta mana wafiuchingachu. Manchdga
achaquilla canga Tayta Diosninchi munayniyuj
cashantapis, nuwa munayniyuj cashétapis
runacuna tantiyacunanpaj.»

5Jesusga Lazaruwan, Martawan, Mariawan sumaj
yachdnacuran. 6 Chaypis: «Ldazaro jishyaycan» nir
willaptin, mana aywaranchu. Ishcay junajraj ji-
nallanc¢hu juyapariran.

7 Ishcay junajpitaraj purishijnincunata niran:
«Yapay Judea quinranman cutishun.» 8 Paycunana

niran: «Tayta, janyancunardtaj sajmaypa
wafiuchiyta munashurayqui. ¢Imamantaj
cutishun?»

9 Jessna niran: «Intipis juyayta achicyan.
Achicyaptin junajpa purir, mana tacacunchichu.
Chay-jina Tayta Diosninchipa maquinc¢hu purir,
imamanpis mana ¢hayashunchu. 10 Chacaptinmi
ichanga pipis purir, tacacun. Chay-jina shungun
munashanta rurar, juchachu arujcuna facayta
taringa. 11 Canan Judea quinranman aywananchi
camacan. Yachdnacushanchi Lazaro pufiucécusha.
Ricchachij aywashun.»

12 Purishijnincunana niran: «Tayta, pufiucash cay-
car, allina riccharamunga, ;au?»

13 «Ldzaro pufiucdcusha» nir tincuycéachiran:
«Wafiush» ninanta.  Purishijnincunam ichanga
rasunpa pufiucashallanta tantiyaran. 14 Chaymi



SAN JUAN 11:15 liii SAN JUAN 11:28

Jesus niran:  «Lazaro wafiusha. 15 TJishya
wafuycachiptin, ima allish mana ricashcéchu.
Ima captinpis, aywashun ricaj. Canan
munayniyuj cashétaricar, llapan shunguyquiwan
yupachicamanquiman.» 16 Chaura Tomas
niran: «Nuwanchipis aywashun Jesuswan iwal
waflunanchipaj.» Tomasta: «Milli» nir ricsiran.

17 Betania marcaman c¢hayaycar, Lazaro ¢huscu
junaj pamparaycashanta mayaran. 18 Jerusalén
marcapita Betania marcacaman pullan liwalla
caran. 19 Chaymi wafiupacush captin, achcaj runa
Martatawan Mariata yanagaj aywaran.

20Jesus Chayaycashanta musyar, Maria mana lluc-
shiranchu. Martam ichanga tariparan. 21 Jesusta
niran: «Juclla shamunquiman caran, Tayta. Turi
mana waflunmanchu caran. 22 Ima captinpis, jam-
man yupachici. Ima-imata mafacuptiquisi, Tayta
Diosninchi wiyashushayquita musya.»

23 Jestusna niran:  «Turiqui cawarimunga.»
24 Martana niran: «Cawarinanta musyd. Ichanga
llapan wafiushcuna cawarimunan junajcChiraj
cawarimunga.»

25 Jesusna niran: «Nuwaga cawarachicujmi
cd.  Warfiushcunatapis cawarachimi.  Shimita

Chasquicujcuna wafurpis, cawarimunga.
26 Maqui¢hu cawajcunata, C¢hasquicamajcunata
imaysi mana cacharishdchu. ¢Rasunpa

yupachicamanquichu?»

27 Chaura Marta niran: «Aumi, Tayta. Tayta
Diosninchipa Wawan canqui. Paymi cay
pachaman cachamushcashunqui. Washécujmi
canqui.» 28 Jinarcur flafian Mariaman cuticur,

rinrillanchu willaran: «Tayta Jesus ¢hayamushana.
Jayaycashunqui» nir. 29 Chaura juclla Maria
aywaran. 30 Jesusmi ichanga marcaman
manaraj Chayashardchu. Martawan tincushan
pachallachiiraj caycaran. 31 Wasinpita juclla Maria
llucshiptin, yanagajcunapis jipanta aywaran:
«Wagaj¢hi pantyunman aywaycan» nir. 32 Mariana
Jesusta tariparcur fHaupanman jungurpacuycur,
niran: «Juclla shamunquiman caran, Tayta.
Caychu caycaptiqui, turi mana wafiunmanchu
caran.» 33 Mariapis, yanagajcunapis ataptin,
Jesuspa shungunpis llaquicuywan ishquicécuran.

34 Chaymi tapuran: «¢Mayninmantaj Ldzaruta
pampashcanqui?» nir. Paycunana niran:
«Ricanayquipaj shamuy, Tayta.» 35 Willaptin,
Jesuspis wagaran. 36 Wagaptin, runacuna
niran:  «SumajChari Lazaruwan yachdnacuran.»
37 Waquinna niran: «Japra  runatapis
allchacaycachir, ¢manachuraj Lazarutapis
allchacéchinman caran? Wafiuypita jishpichinman
caran, ;au?»

38 Chaura pushaptin, Lazaro pamparashan
chaga uchcuman Jesus juyupa llaquish chayaran.
Uchcuta jatun rumi chaparaycaran.

39 Jesusna niran: «Rumita witichiy.» Martana
niran: «Tayta, turi Chuscu junajna pamparaycan.
Asyariycannachi.»

40 Jesuisna niran: «Mayna willashcaj. Yupachi-
camar, Tayta Diosninchi munayniyuj cashanta ri-
canquipaj.»

41 Chaura runacuna rumita witirachiran.
Jesisna janaj pachapa ricdrir, wiydachipaypa

niran: «Papdllau Papd, ima allish mafacushdta
wiyamangqui. 42 Imaypis wiyamashayquita
musya. Cachacamashayquitapis cay runacuna
tantiyacunanta mund.»

43 Nircur jayacuriran: «Lazaro, llucshimuy» nir.
44 Lazaruna uchcupita llucshiramuran. Umanpis,
maquinwan C¢haquinpis pitush caran. Llucshi-
ramuptin, Jesds niran: «Pascapuy. Purichunna.»

45 Lazaruta cawarachiptin, Mariata yanagaj Is-

rael runacunapis achcajmi Jesusman yupachicu-
ran.

Jestista charinanpaj parlanacushan

San Mateo 26.1-5; San Marcos 14.1-2; San Lu-
cas22.1-2

46 Waquin runam ichanga fariseucunaman
aywaycur, Jesus imata rurashantapis
willaran. 47 Chaura mayur Israel runacunapa
sisyunninpaj  llapan  mayur  cliracunapis,
fariseucunapis  shuntacaran: «¢Imatataj
rurashun? Chay runa Tayta Diosnillanchi
camacdchishancunata ruraycan. Japracunatapis
allchacéchin. JishyacChucunatapis allchacéchin.
Wafiushcunatapis cawarachin. 48 Chapata mana
ruraptinchi, llapan runa Jesusman yupachicunga.
Yupachicuptin, Roma mandaj runa ullgucécunga.
Murucuncunata cac’hamunga Murucucunaga
Tayta Diosninchipa wasinta juchurachinga. Marca-

masinchita-ima wafiurachimdshun» nir.
49-50 Mayur ciira Caifasna llapan mayur Israel

runacunata pifiaparan: «Upam carcaycanqui. Imat-
apis mana tantiyacunquichu. Marca-masinchita-
ima ama wafiuchimashuwanchu. Llapanchi-raycur
juc runalla wafiunman.» Mayur cura cashpan

chay wata llapan ciira-masinta maquinchu Caifés
purichiran.

5152 Payga mana yarpaypachu rimaran.
Manchédga chay wata mayur cura cashpan
Tayta Diosninchi yarpéchiptin, clra-masinta
shimiyaran. Llapan Israel runacunata washénan-
raycur Jesus wafluyman Chayananta quiquin
Tayta Diosninchi camacéchiran. Ichanga
mana Israel runacuna-raycurllachu wafiuyman
Chayanga; manchdga llapan runata washénan-
raycur. Paycuna may-chay¢hu juyarpis, Tayta
Diosninchipa wawan cashpan maquinchu
cawanga. 53 Chay junajpita-pacha mayur Israel
runacuna parlanacuran Jesusta wafiuchinanpaj.
54 Chaymi marca-masincuna ricay Jesus mana
puriranchu. Manchdga mana musyachicullar
Efraim marcaman aywacuran. Efraim marcaga
chunyaj pacha wajtallanchu caycaran. Chay
quinrallanc¢hu purishijnincunawan juyaran.

55 Chay wichan Pascua fiesta c¢hayaycdmuran.
Chaymi wacpita-caypita Israel runacuna
Jerusalén marcaman aywarcaycaran fiestapaj
camaricuj. Camaricuran Tayta Diosninchi alli
ricananta munar. 36 Jesustapis ashircaycaran.
Chaymi Tayta Diosninchipa wasincChupis
tapunacurcaycaran: «/Fiestaman shamungachu-
raj, manachuraj?» nir. 57 Fariseu runacunawan
mayur curacuna mayna runacunata nish
caran: «MayChlpis Jesusta ricar-imarga, juclla
willaycamanqui charichinépaj.»

12

Warmi pirjiimita Jesusta jaycapushan

San Mateo 26.6-13; San Marcos 14.3-9

1 Pascua fiestapaj sujta junaj pishiycaptin,
Betania marcaman purishijnincunawan-ima Jesus
aywaran. Chay marcachu Lazarupis tiyaran.
Paytaga waflushanpita Jesus cawarachimush
caran. 2 Jesus Chayaptin, micupacunanpaj
yanucuran. Marta jaracuptin, Ldzarupis
Jesuswan-ima micurcaycaran. 3 Micurcaycaptin,

Maria alli pirjiimita ¢hayachiran.®  Tacshalla
butillan captinsi, sumaj c¢haninyyj caran.
Pirjumita  Jesuspa  Chaquinman  jaycapurir,
ajchanwan chaquichipuran. Wasi junta pirjimi
asyacurcuran. 4 Chaura Jesusta wafluyman
jitarpuj Judas Iscariote niran: 5 «ilmapdtaj
alli cuyayllapaj pirjimita jichaycdchinqui? Juc
wata aruypa cCchaninchu ranticunman caran.
Chay jillayta wacchacunata, pishipacujcunata
aypunman caran.» Judas Iscariote Jesuspa
purishijnin caycarpis, 6 mana pishipacujcunata
llaquiparchu rimaran; manchéga suwa cashpan.
Paymi Jesuspa tisurirun caran. Ichanga wallca-
wallcalla jillayta raquicurij. 7 Chaura Jesus niran:
«Pirjimita jiChapdménanta ama michanquichu.
Cawaycaptilla, pampacundpaj armaycdchiman.
8 Pishipacujcunatawan wacchacunata imaypis
ricanquipaj. Nuwatam ichanga waran-waran
mana ricamanquipéchu.»

9 Betania marcachu Jesus caycashanta mayar,
chay-chicaj Israel runacuna aywaran. Mana
Jesusllamanchu aywaran; manchdga Lazarutapis

12:3 «Nardo» nishan pirjiimita jachapita ruraj.

ricécuj. Payta Jesus cawarachish caran.
1011 Lazaruta cawarachishanpita runacuna
Clracunapa shiminta mana c¢hasquirannachu;
manchéiga Jesuspa shimillanta. Payllaman
yupachicuran. Chaymi mayur cliracuna
Ldazarutapis, Jesustapis wafiurachiyta munaran.

Jerusalén marcaman Jesus Chayashan

San Mateo 21.1-11; San Marcos 11.1-11; San
Lucas 19.28-40 o
12 Warannin Jerusalén marcachu chay-chicaj

runa fiestata rurananpaj caycashanchu Jesus
Chayaycashantapis mayaran. 13 Mayar, runacuna
palmapa Ujanta cuchuran. Jesusta Chasquicuj
llucshir, cushicushpan japarpararan:

«Taytallau Tayta, washaycallimay, ari.”
Tayta Diosninchi ca¢hamushan runa alli ricash cay-

culléchun. o o
Israel runacunapa mandajnin alli ricash cay-

culldchun» nir. o o
14 Jesusna Tayta Diosninchipa shimin

Charcuc@nanpaj mafiacushan manta biirun muntash
Chayaran. Tayta Diosninchipa shiminchu
isquirbiraycan:

15 Jerusalén marca runacuna,

Ama manchariychu.

Mandajniqui shaycdmun.

Manta biirullan muntash yaycaycdmun» nir.*

* 12:13 «Washaycalldmay, ari» ninanta castillanu¢htpis, griego
rimayc¢hiipis: «Hosanna» nin. * 12:15 Zacarias 9.9. Griego
rimay¢hu Israel runacunapita tincuchiypa rimar, nin: «Sionpa
warmi wamrancuna.» «SiOn» nir, Jerusalén marcata yarpaj.
«Warmi wamrancuna» nir, llapan Israel runacunata yarpaj.

16 Chay wichan purishijnincunapis Jesus mandaj
cashanta mana tantiyaranchu. Cawarircamur
janaj pachaman aywacuptinraj, Jesus
rurashancuna Tayta Diosninchipa shiminc¢hu
isquirbishanwan tincushanta yarpdriran.
17 Lazaruta Jesus cawarachishanta ricajcunam
ichanga willacur cushish purircaycaran: «Wafiush
Lazaruta Jesds jayaptin, pamparaycashan
uchcupita cawaycaj llucshimuran» nir. 18 Chaymi:
«Tayta Diosninchi sumaj Jesusta yanapan» nir
waquin runacunapis Jerusalén marcapita Jesusta
¢hasquij llucshiran. 19 Fariseucunam ichanga
ninacuran: «Llapan runa payman yupachicun.
¢Canan imatataj rurashun? ¢Pinaraj nuwanchita
alli ricamdashun?» nir.

Muruta pampashanwan tincuchiypa
willapashan

20 Pascua fiesta caycaptin, jdpa runacunapis
Jerusalén marcaman aywaran Tayta Diosninchita

alliman ¢huraj.* 21 Jépa runacuna Felipita
niran: «Jesusta ricsichimay, ari.» Felipiga
Galilea quinran Betsaida marcapita caran.
22 Felipina Andrésta willaran. Ishcaninna Jesusta
willaran. 23 Willaptin, Jesus niran: «Cananga
Tayta Diosninchipa cachan cashéta llapan runa
musyanga. Llapanmi alliman cChuramanga.
24 Sumaj tantiyacunquiman. Rigu muruta mana
pampaptinchi, manash wifiamunchu. Murullash
jitaracun. Pampaptinchish ichanga wafiush-
yupay captin, mamayrunta mana ricanchinachu.

12:20 Israel runacuna: «griegos» nij jdpa runacunapa yarpayn-
inpis, rimayninpis juc-niraj captin.

Wifiamurshi ichanga, atayar sumaj wayun.
25 Jamcunapis shunguyqui munashallanta rurar
mana wiyacamar, ushyacayman chayanquipaj.
Shunguyqui munashanta jungaycur shimita
wiyacurmi ichanga, cay pachachipis, janaj
pachachtiipis mana ushyacaypa cawanquipaj.
26 Maqui¢hu cawayta munar, wiyacamar nuwa-
jina cawanquiman. Wiyacamar, ¢hayashdman
Chayanquipaj. Wiyacamaptiqui, Papénipis alli¢hu
jurgushunquipaj.

27 «Cananga juyupa llutépacuyca. ¢Imataraj
rurashaj? «Papd, wafhuypita washaycallamay»
niyta munarsi, mana nishéchu. Papanipa

shungun munashallanta ruranépaj cay pachaman
shamushca. 28 Chaymi Papénita imaypis alliman
Churashaj.»

Chaura janaj pachapita nimuran: «Munayniyuj
cashdta mayna musyachicushca. Yapaypis
musyachicushdmi.» 29 Chayta wiyar, waquin
juturajcuna niran: «R&ayu-imaChi pashtamusha.»
Waquinna niran: «Anjil-imachi rimamusha.»

30 Jesusna niran: «Mana nuwatachu jayaca-
masha. Manchdga jamcunata jayacamusha sumaj
tantiyacunayquipaj. 3! Canan llapan runapa
shungunta Tayta Diosninchi musyapanga. Su-
payta jargunga. Cay pachachu mandaj cayninta
jichunga. 32 Jugarachimaptin, janaj pachaman
Tayta Diosninchi shuntacamaptin, camacéchishaj
llapan runa yupachicaménanpaj.»

33 «Jugarachimaptin» nir imanuypapis rus¢hu
wafhiuyman Chayananta musyachicuycaran.
34 Runacunana niran: «Tayta Diosninchipa

shiminta isquirbir, Moisés niran: <Washécujga
imaycamanpis cawanga. Jammi ichanga
niycanqui: <Tayta Diosninchipa cachan captisi,
rus¢hu jugarachimanga.  ¢Pitaj canqui? M4,
Tayta Diosninchipa cachamushan Washécujpita
tantiyachimay.»

35 Jesusna niran: «Ishcay-quimsa junajlla
ricanacushun. Achqui achicyashan-jina
Tayta Diosninchipa shungun munashanta
tantiyachishayqui. Chaymi shimita sumaj wiya-
cunquiman. Mancha chacay ¢hayapushunquipaj.
Chacaypa purijcuna imamanpis Cchayashanta
mana musyanchu. 36 Chaymi ricay fawiqui¢hu
purishlcaman Chasquicamanquiman. Tayta
Diosninchipis: <Wawdmi canqui> nir alli iawinwan
ricashunquipaj.» Willapdcuyta ushyariycur, Jesus
aywacuran. Runacuna ricay mana puriranchu.

Jestsman runacuna mana yupachicushan
37 Chaura ricay fiawin¢hu Tayta Diosninchi
camacdchiyninpa jishyacChucunata allcha-
caycachiptinsi, wafiushcunata cawariycachiptinsi,
runacuna Jesusman mana yupachicuranchu.
Shiminta mana c¢hasquicuranchu. 38 Mana
Chasquicuranchu unay willacuj Isaiaspa shimin
Charcucénanpaj. Payga unay niran:
«Taytallau Tayta, shimiquita willaptisi, ¢pillapis
Chasquicushachuraj?
Munayniyuj cashayquita musyachicuptiquisi,
¢cyupachicushachuraj?»*
39 Chay-jina Jesusmanpis mana yupachicu-
ranchu. Isaiaspa shimin niycaran:

* 12:38 Isaias 53.1.

40 «Runacunapa flawinta Tayta Diosninchi
japrayéchisha.

Shunguntapis chucruyéachisha.

Japrayachisha mana imatapis ricananpaj.

Shunguntapis chucruyéchisha mana imatapis tan-
tiyacunanpaj.

Jucha aparicushanpitapis mana wanacunanpaj
camacdachisha.

Wanacuptinmi ichanga, Tayta Diosnin cashpan
allchacéchiman caran.»”™

41 Unayga Jesus munayniyuj cashanta
Isaiasta ricachiptin, rimash caran. 42 Achcaj
runa Jesusta wasguipaptinsi, waquin Israel
runacuna Jesusman yupachicuran. Waquin
mayur runacunapis Jesuspa shiminta wiyacuran.
Ichanga shuntacdna wasipita jargunanta
manchacur, runa wiyay mana rimacuranchu.
43 Paycuna Tayta Diosninchi alli ricananta
munarsi, runa-masin alli ricanantaraj sumaj
munaran.

44 Chaura wiydchipaypa Jesus niran: «Pipis
yupachicamar, Tayta Diosninchimanpis
yupachicun. Paymi cachamasha. 45 Ricamarpis,
cachamaj Tayta Diosninchitapis rican. 46 Achqui
achicyashan-jina Tayta Diosninchipa shungun
yarpashanta tantiyachicundpaj shamushca.
Yupachicamajcuna Tayta Diosninchipa
maquinchu cawanga. Mana chacajchu-jina
supaypa maquinchu cawanganachu. 47 Runacuna
shimita mana wiyacuptinsi, mana Hfacayman
Chayachindpdachu shamushcd; manchdaga llap-
llapanta washdndpdmi. 48 Wasguimajcunam

* 12:40 Isaias 6.10.

ichanga, shimita mana c¢hasquicujcunam ichanga,
quiquillanpita imamanpis Chayangapaj. Shimita
wiyacushanman-tupu ushyacay junajchu
juchanta jurgapash canga. 49 Mana umépita
jurgurcullarchu rimé; manchéga quiquin Tayta
Diosninchipa shiminta. Paymi cachamasha:
«Shimita llap-llapanta willay> nir. 50 Paypa
shiminta wiyacuptinchi, mana ushyacaj cawayta
tarichimanchi. Chaymi rimashdga Tayta
Diosninchipa shimillan. Nimashannuylla
willacuyca.»

13

Purishijnincunapa Chaquinta Jesus mayllapushan

1 Pascua fiesta manaraj jallariptillan, wafiuy
jananchu  caycashantapis, cay pachapita
janaj pachaman Tayta Diosninchiwan tincuj
aywanantapis Jesus mayna musyaycaran.
Chaynuy captinpis purishijnincunata sSumaj
llaquipar, mana cachariranchu. 2 Chacanaycaptin,
llapanwan micupacunanpaj jutucasha.
Jesusta wafiuyman jitarpunanpdmi ichanga
Simoénpa wamran Judas Iscariotita supay
yarpéchiran. 3 Chaypis Jesus Papénin llap-
llapanta maquinman cChurashanta musyaran.
Chaynuypis janaj pachapita shamushanta, janaj
pachaman Tayta Diosninchi shuntacunantapis
musyaran. 4 Chaymi micupacuycashanc¢hu Jesus
jataricurcuran. Punchunta jurgurir, chijllanman
jacuta watacurcuran. 5 Angarawan yacuta
Chagarcur, purishijnincunapa ¢haquinta mayllapuran.
Jinarcur watacushan jacuwan chaquichipuran.

6 Chaquinta mayllapunanpaj ¢hayaptin, Simén Pe-
dro niran: «Tayta, Chaquita ama mayllapaman-
quimanchu. Jucpa chaquinta manacaj uyway
runalla mayllapun.»

7Jesusna niran: «Imapaj rurashétapis mana tan-
tiyanquirdchu. Ichanga imayllapis tantiyacun-
quipaj.» 8 Pedruna niran: «Chaquita imaypis ama
yatanquimanchu.»

Jesusna niran:  «Sumaj tantiyacunquiman.
Chaquiquita =~ mana  mayllapupti, mana
purishimanquinapishchu.»

9 Chaura Sim6n Pedro niran: «Tayta, ¢haquilldta
ama mayllapamaychu. Manchiga maquitapis,
umatapis mayllapamay.»

10 Jesuisna niran: «Chayraj armacushcuna mana
janrachu. Chaymi Chaquillanta mayllacurin. Jam-
cunapis mana janrachu canqui. Chaypis juc-
niqui janraraj caycanqui.» 11 Judas wafiuyman
jitarpunanta Jesis musyaran. Chaymi niran: «juc-
niqui janraraj caycanqui.»

12 Purishijnincunapa  Chaquinta mayllapurir
punchunta jaticurcur, Jesus jamacuycuran.

Jinarcur  tapuran: «¢Imanir  Chaquiquita
mayllapushdtapis tantiyanquichu? 13 «Yachaj
tayta» nimar: <Taytallau Tayta> nimar,

allita rimaycanqui. Rasunpa Taytayqui ca.
Yachajmi cd. 14 Taytayqui caycarsi, mayurniqui
carsi, Chaquiquita mayllapuycaptij, nuwa-jina
jamcunapis mayllapanacunquiman.

15 «Ricacunayquipaj mayllapushcaj. Ricacamar,
nuwa-jina  cawanquiman. 16 Sumaj
tantiyacunquiman. Uyway runa patrunninta

manash apdrinmanchu.  Cachapis cachacujninta
mana apéarinmanchu. 17 Shimita wiyashcanqui.
Wiyashayquita ¢harcuptiqui, Tayta Diosninchipis
sumaj yanapdashunquipaj. Sumaj cushicérinquipaj.
18 Chaypis llapaniquita ricsipaycaj. Shuyninpa
acracushcaj. Jucniquipdmi ichanga Tayta
Diosninchipa  shimin  c¢harcucdnanpaj nin:
Jarashata micujmi ticrapacarcamasha.™
19 Canan llapanta willapaycaj. Cananllapita
imamanpis chayapti, Cawachicuj cashdta ama

junganquichu. 20 Sumaj tantiyacunquiman.
Cachécunata Chasquicur, quiquitapis Chasquicaman.
Chasquicamarga, Tayta Diosninchitapis

Chasquicuycan. Paymi cachamasha.»

Wariuyman jitarpunanta Jests musyachicushan

San Mateo 26.20-25; San Marcos 14.17-21; San
Lucas 22.21-23

21 Chaynuy nir shungun ishquicécuptin,

purishijnincunata  Jesds  niran: «Sumaj
tantiyacunquiman. Mayganiquipis ticrapamar,
wafiuyman jitarpamanqguipaj.» 22 Chaura

mayganin cashantapis mana musyashpan
jucnin-jucnin ricapénacuran. 23 Juc purishijninga
yachdnacushan cashpan Jesuswan jaganacushalla
jamaraycaran. 24 Chaymi payta Simo6n Pedro
tapuran: «gPiraj jitarpuj runa, au? M4, Jesusta
tapushun» nir.

25 Yachdnacushan  purishijninna  jagaycur,
Jesusta tapuran: «Tayta, ¢mayganitaj wafluyman
jitarpushayqui?» nir.

* 13:18 Salmo 41.9.

26 Jesusna niran: «Tantata  paquircur
ushmarcachir  mallichishd runa canga.»
Chaynuy nir tantata paquircur ushmarcachir,
SimoOnpa wamran Judas Iscariotita mallichiran.
27 Tantata Chasquircuptillan, Supay charicurcuran.
Jestsna niran: <«Judas, yarpaycashayquita juclla
ruranquiman.» 28 Jesus rimashanta maygan
purishijninpis mana tantiyaranchu. 29 Waquin
yarparan: «judas tisuriru captinchi, Pascua
fiestapaj rantipacuj cachaycan. Manchéga
pishipacujcunata jillayta aypunanpachi
cachaycan» nir. 30 Judasna Jesus macyashan
tantata micucurcur, juclla llucshicuran. Pachapis
chacashana caycaran.

Llaquipdnacuypita tantiyachishan

31-32 Judas aywacuptin, waquin
purishijnincunata Jesds niran: «Cananga Tayta
Diosninchi alliman c¢huramanga. = Runacunata
washéind-raycur wafiuptisi, Tayta Diosninchi
cawarachimanga. Chaynuypa Tayta Diosninchi
cachamashantapis, munayniyuj  cashantapis
runacuna tantiyacunga. Allimanpis churanga.
Manasi aycallatana Tayta Diosninchi llapantapis
camacichinga. 33 Wawacuna, mana ricaman-
quipdnachu. Mayur Israel runacunata willashé-
jina ashimarsi, mana tarimanquipanachu.
Aywashdman mana ¢hayamunquipdchu. 34 Chaymi
shimita ama junganquichu. Llaquipéshaj-
jina,  jamcunapis llaquipédnacdrinqui, ari.
35 Llaquipédnacuptiqui, maqui¢hu cawashayquita
llapan runa tantiyacunga.»

Pedro wasguinanta Jesus musyachicushan

San Mateo 26.31-35; San Marcos 14.27-31,; San
Lucas22.31-34
6 Chaura Simén Pedro tapuran: «Tayta,

{maymantaj aywacunqui?» nir. Jessna niran: «Ay-
washdman mana aywanquipérdchu. Juc junajmi
ichanga ¢hayamunquipaj.» 37 Pedruna niran: «Tayta,
(imanirtaj mana aywadshijmanchu? Purishinaj-
raycur jina wafiuymanpis Chaydman» 38 Jesusna
niran: «¢Rasunpachuraj nuwa-janan wafiuymanpis
Chayanquiman? Sumaj tantiyacunquiman. Mana
ricsij tucumanquipdchu. Géllu mana cantaptillan,
quimsa cutiparaj wasguimanquipaj.»

14

Tayta Diosninchiman Jesus Chayachicuj cashan

1 Chaypita purishijnincunata Jesus niran:
«Alldpa ama llaquicunquichu-llapa. Manchéga
Tayta Diosninchimanpis, nuwamanpis
yupachicunquiman. 2 Papédnipa wasin jatun-
caray. Juydnanchipaj aypan. Chaymi camarij
aywashaj. Wasin mana aypaptin: <Camarij
aywashaj> mana nijmanchu. 3 Camaricuriycur,
pushanajpaj cutimushaj.  Papénipa wasin¢hu
llapanchi cawashunpaj. 4 Maypa aywanatapis
mayna musyanqui.» 5 Chaynuy niptin, Tomas
niran: «Maypa aywanayquitapis mana musyar,
{imanuypataj shamiiman?» 6Jestsna niran: «Nuwalla
Tayta Diosninchipa shungun yarpashanta
willapashcaj. Imaycamanpis cawachishayqui.
Tayta Diosninchimanpis ¢hayachishayqui. Mana
yupachicamarmi ichanga, Tayta Diosninchipa
fNaupanmanpis mana ¢hayanquipdchu. 7 Shungiiwan

tincur, Tayta Diosninchipa shungunwanpis
tincunqui. Cananpita-pacha quiquin Tayta
Diosninchiwan yachénacuycanqui. Mayna
ricashcanquipis.»

8 Felipina niran: «Tayta Diosninchita ricachi-
may, ari. Ricsiyta munarcayca.»

9 Jesusna niran: «Unaylla juyaycaptinchichu,
¢shunglita mana musyapanqui? Shungiita
musyapar, Tayta Diosninchipa shunguntapis
musyapanqui. Chaymi ama nimanquimanchu:
<Tayta Diosninchita ricsichimay. 10 Tayta
Diosninchiwan juc shungulla cawashdta
Chasquicushcanqui,  ¢au? Chaypis mana
yarpashallatachu  rimé; manchiga Tayta
Diosninchipa shungun yarpashallanta. Chayraj
Tayta Diosninchi camacéchishancunatapis tantiy-
acunquipaj. 11 Chaymi Tayta Diosninchiwan juc
shungulla cawashéta Chasquicunquiman. Shimita
mana Chasquicursi ima-imata rurashdcunata
ricar, Chasquicamanquiman. Tayta Diosninchi
camacdchiptin, jishyachucunata allchacachishca.
Supaycunata jargushca. Chay-chicaj runata
jarashca. Wafhiushcunata cawarachishca.
Chaymi ima-imata rurashdcunata ricaycar,
shimitapis Chasquicunquiman. 12 Sumaj tantiya-
cunquiman. Tayta Diosninchiwan iwal juyéshaj.
Yupachicamaptiqui, = shungun munashanta
rurandpaj camacéchishan-jina jamcunapis
ruranayquipaj camacéichinga. Nuwa-jina
jishyachucunata allchacdchinquipaj. Supaycunata
jargunquipaj. Chay-chicaj runata jaranquipaj.
Waitiushcunata cawarachinquipaj. Runacuna
Tayta Diosninchipa maquin¢hu cawananpaj

may-chayc¢huipis nuwapita willapanquipaj. Tayta
Diosninchi camacéchiptin, tucuyta ruranquipaj.
13 Yupachicamashayqui-janan imatapis
mafacamaptiqui, Wawan cashpd camacéchishaj.
Chayta rurar, Tayta Diosninchitapis allichu jurg.
14 Shungli munashanta ruraptiqui ima-imata
mafacamaptiquipis, wiyashayqui.»

Espiritu Santuta cachamunanpaj aunishan

15 «Llapan shunguyquiwan manchapacamar,
shimitapis sumaj wiyacunquiman. 16 Espiritu
Santu yanagishunayquipaj Tayta Diosninchita
mafacushaj. Payga Espiritu Santuta cachamunga
imaypis yanagashunayquipaj. 17 Espiritu Santuga
Tayta Diosninchipa shungun yarpashanta
tantiyachishunquipaj. Tayta Diosninchipa
maquinchu mana cawajcunam ichanga Espiritu
Santu pi cashantapis mana musyanchu. Mana
Chasquicunpishchu.  Espiritu Santupis paycunata
mana yanaganchu. Jamcunam ichanga Espiritu
Santuta Chasquicushcanqui. Maquinchiipis
cawanqui. Payga imaycamanpis yanagashunqui.
18 Mana wacchata-jina  jaguishayquichu.
Yanagéanajpaj cutimushaj. 19 Tayta Diosninchipa
maquin¢hu mana cawajcuna imaypis mana

ricamangapéachu. Jamcunawanmi ichanga
ricanacuycashunpaj.  Watiurpis, cawarimushaj.
Wantuptiquipis, cawarachishayqui. 20 Papéni

cawarachimaptin, paywan juc shungulla
cawashata, jamcunawanpis juc shungulla
cawashita tantiyacunquipaj. 2! Chasquicamajcuna
manchapacamashpan  shimita  wiyacunga.

Shimita  wiyacujcunata  Papénipis  sumaj
llaquipanga. Llaquipashpd nuwapis yanagdshaj.»

22Chaura allicaj Judas tapuran: «Tayta, ¢imanirtaj
nuwacunallata yanagimanquipaj; waquinta
mana?» nir.

23 Jesusna niran: «Chasquicamajcuna mancha-
pacamar, shimitapis wiyacun. Chaymi Papéni-
ima maqui¢hu purichishaj. Llaquipashpa iwal
cawashishaj. 24 Wasguimajcunam ichanga mana
manchapacamar shimitapis mana wiyacunchu.
Willapdcushidga mana umaéllapitachu. Manchéga:
«Shimita llapanta willanqui> nir quiquin Tayta
Diosninchi cachamasha.

25 «Ricay fawiqui¢hu puriycallar, llapantapis
willapashcaj. 26 Aywacupti, Tayta Diosninchi

Espiritu  Santuta cachamunga. Paymi
yanagdashunquipaj. Shimitapis llapanta
yarpachishunquipaj. Pishishushayquitapis

tantiyachishunquipaj. 27 Runacuna alli cawayta
ashirpis, quiquinpita mana tarinchu. Nuwam
ichanga alli cawayman cChayachishayqui. Allilla
juyaycullay, ari. Ima captinpis, ama llaquicun-
quichu. Ama manchacunquichu. 28 Aywacunéta
mayna willashcaj. Chaypis jamcuna-raycur
cutimushaj. Rasunpa manchapacamarga,
shacya-shacyalla shuydmanquiman. Tayta
Diosninchiman cuticushaj. Paypa maquinchu
cawd. 29 Llapantapis willapaycaj aywacupti,
sumaj yupachicaménayquipaj. 30 Alldpa ama
rimashunnachu. Supay jananchichiina. Cay
pachachu paymi munayniyuj. Ichanga mana
i¢hipamangachu. 31 Imaman Chayarpis, Papénipa
shiminta cCharciman.  Chayrac¢hi llapan runa



SANJUAN 15:1 Ixxi SAN JUAN 15:10

Papénita llaquishdta, shiminta wiyacushdta
musyanga. Cananga aywacushun. Jatariy-llapa.»

15

Ubas yiirawan Jests tincuchicushan

1 Chaypita tincuchiypa willapar Jesus
niran: «Ubas yiira cd. Papéni sumaj ricaman.
2 Callapdcuna mana wayuptin, llaumarin.
Wayuptinmi ichanga pichan sumaj wayunanpaj.
3 Jamcuna shimita wiyacur, pichash wayuj tibas-
jina cawarcaycanqui. 4 Maqui¢hu cawaptiqui,
mana cacharishayquichu. Juc callapa yuraman
mana tanarar, mana wayunmanchu. Chay-
jilna jamcunapis nuwaman mana tanarimar,
Tayta Diosninchipa shungun munashannuy
cawayta mana camdpacunquipdchu. > Ubas ylira
cd. Jamcunana callapd canqui. Nuwaman
tanardmar, callapdcunapis sumaj alli. Yata
cawarmi ichanga, 1ima ruraytapis mana
camdpacunquipdchu. 6 Shimita mana wiyacuptiqui,
mana wayuj callapata-jina Tayta Diosninchi
llaumashunquipaj. Mana wayuj callapata
llaumarin. Chaquiptin shuntarcur, ninachu
ruparachin. 7 Maqui¢hu cawaptiqui, shimita
wiyacuptiqui, Tayta Diosninchipis llapan
mafiacushayquita tarichishunquipaj. 8 Shimita
wiyacur, manchapacur cawar, Papdnita
allichu jurgunqui. Chaynuypa maquichu
cawashayqui musyacanga. 9 Papéani alli
ricamashan-jina jamcunatapis alli ricashayqui.
Maqui¢hu cawaptiqui, alli fawiwan ricashayqui.
Yachdnacushunpépis. 10 Shimita wiyacuptiqui

llaquipar, mana cacharishayquichu.  Papénipis
shiminta wiyacupti, llaquimar mana
cacharimanchu. 11 Llapantapis willapaycaj
nuwa-jina shacya-shacyalla cawanayquipaj.
Shunguyquipis achicyacdcungapaj. 12 Ichanga

ama junganquimanchu. Llaquipéshaj-jina
jucniqui-jucniquipis llaquipénacérinquiman.
13 Tantiyacunquiman. Pipis rasunpa

llaquipécuyta yachar, yachdnacushanta yanapéanan-
cashan wafluymanpis Chayan. 14 Shimita wiyacup-
tiqui, yachdnacunchi. 15 Mana uyway runachu
carcaycanqui. Manchédga sumaj yachdnacunchi.
Uyway runata imata yarpashanchitapis mana
willanchichu. Jamcunatam ichanga Papéni
imallata nimashantapis willashcaj.

16 «Mana quiquillayquipitachu
Chasquicamashcanqui. Manchédga quiquimi
camacachishca. Canan dbas alli wayushan-
jina allita rurar cawanqui, ari. Alli
cawashayquita ricacur waquincunapis
Chasquicamar, mana yamacdllar alli cawanga.
Chaymi yupachicamashayqui-janan ima-imata
mafacuptiquisi, Papani wiyashunquipaj. 17 Shimita
ama jungaychu. Jucniqui-jucniquipis sumaj
llaquipénacdriy.»

Jesustapis, purishijnincunatapis runacuna chiquis-
han

18 «Runacuna chiquimashan-jina jamcunatapis
chiquishunquipaj. 19 Juchata aparicushan-jina
cawaptiquim ichanga, paycuna alli fiawinpa ric-
ashunquipaj. Jamcunatam ichanga wamracha-
cushcaj. Chaypita juchachu arujcuna chiquishun-

qui. 20 Nishajta ama junganquichu. Uyway
runa patrunninta manash apdrinmanchu. Chaymi
maquic¢hu purishayquipita waquin runa chiquir
jaticachdshunquipaj. Nuwatapis jaticachaycdman.
Waquin runam ichanga shimita wiyacushan-jina
shimiquitapis wiyacunga.

21 «Purishimashayquipita chiquijcuna chiquishun-
quipaj. Paycunaga cachamajnipa shungunta mana
musyanchu. 22 Cay pachaman shamur, Tayta
Diosninchipa shungun munashanta willapashca.
Shimita wasguirmi ichanga, runacuna juchata
aparicun. Paycuna mana chapacunmanchu:
<Tayta Diosninchipa shiminta mana imaysi
wiyashcachw nir.

23 «pipis chiquimar, Papdnitapis chiquin.
24 Cay pachaman shamupti, jishyachucunata
allchacéachishdta, supaycunata jargushéta, chay-
chicajta jarashdta, wafiushcunata cawarachishéta
ricasha. Ricaycarpis, mana Chasquicamashachu.
Chaymi juchayuj ricarisha. Jananmanpis
chiquiman. Papénitapis chiquin. 25 Llapanpis
camacaycan Moiséspa shimin Charcucdnanpaj.
Paypa shimin nin: Juchaynaj caycaptisi,
chiquimasha.™ 26 Ima captinpis, Tayta
Diosninchipita Espiritu Santuta cachamushaj
yanagdshunayquipaj. Payga Tayta Diosninchipita
caycar, shungun yarpashantapis musyachishun-

quipaj. 3 Nl}wapitapig tantichhishunquipaj.
27 Chay-jina jamcunapis waquin runacunata
nuwapita willapacunqui. Unaypita-pacha

purishimashcanqui.»

* 15:25 Salmo 35.19.

1 «<Wawacuna, runacuna chiquishuptiquisi, mana
yamacéllar yupachicamanquiman. Llapanta

sumaj willapaycaj mana wasguiménayquipaj.
2 Chiqui runacuna shuntacidna wasicunapitapis
jargushunquipaj. Wafiuchishushpayquipis ninga:
Tayta Diosninchipa ricay fawinChu allita

rurayca. 3 Ichanga Tayta Diosninchi pi
cashantapis, pI cashétapis mana musyashpan
llapanta ruranga. 4 Rimashdman Chayar,

yarpénayquipaj llapanta willapaycaj. Naupata iwal
purishpanchi mana willaparajchu.»

Espiritu Santupita tantiyachicushan

5 «Cananga cachamajniman cuticushaj. Chaypis
mayganiquipis mana tapumanquirachu:
«Maymantaj aywanqui?> nir. 6 Shimita wiyar,
(imanirtaj llaquish mayarpaycanqui? 7 Sumaj tan-
tiyacunquiman. Allipaj aywacushaj. Aywacur,
Espiritu Santuta cachamushaj yanagashunayquipaj.
Manchdga mana shamungapéchu. 8 Paymi
llapan ricay tantiyachinga ima jucha
cashantapis, pi juchaynaj cashantapis, pi
imaman Chayanantapis. 9 ¢Imataj jucha? Juchaga
nuwaman mana yupachicuy. 10 ;Pitaj juchaynaj?
Juchaynajga nuwallam cd. Cananga Papédniman
aywacushaj. Mana ricamanquipénachu. 11 ;Pitataj
imamanpis chayachisha? ~Cay pachachu mayur
supay Hfacananpdga mayna Tayta Diosninchi
camacdachisha.»

12 «Achcaraj caycan willapédnajpaj.  Ichanga
tantiyacuyta mana atipanquirdchu. 13 Espiritu
Santu shamurmi ichanga, Tayta Diosninchi

ima-imata yarpashantapis, camacdchinantapis
tantiyachishunquipaj. Mana quiquinpa
yarpayllanpitachu tantiyachishunquipayj;
manchdga Tayta Diosninchipita wiyashallanta.
14 Espiritu Santu allichu jurgamanga. Shimita
wiyar, musyachishunquipaj. 15 Tayta
Diosninchiwan juc shungulla cawd. Chaymi
nishcad: «Shimita wiyar, musyachishunquipaj.»
16 Manasi aycdllata aywacusha;j. Mana
ricamanquipdnachu. Ichanga manasi aycdllata
cutimupti, yapay ricamanquipaj.» 17 Chaura
purishijnincuna tapunacuran: «¢Imatataj rimaycan:
Manasi aycallata mana ricamanquipdchu.
Ichanga manasi aycéllata yapay ricamanquipaj>
nir? ¢lmanirtaj: <Papdniman aywacushaj> niycan?
18 ;Imanirtaj;  «Manasi aycdllata cutimushaj
nimanchi? Imata rimashantapis mana
tantiyanchichu» nir.

19 Yarpachacurir tapucuyta munashanta
musyar, Jesus niran: «;«Cananpita manasi
aycallata mana ricamanquipéachu. Chaypita
manasi aycallata yapay tincushunpaj»
nishdpitachu tapunacurcaycanqui? 20 Sumaj

tantiyacunquiman. Llaquimashpayqui
wagaptiquisi, ataptiquisi, mana cChasquicamajcuna
jatunpa cushicunga. Yapay tincuptinchim

ichanga, atash caycarpis, jatunpa cushicunquipaj.
21 Warmipis nanay chariptin, llaquicuywan atan.
Jishyacurirmi ichanga, jatunpa cushicun: dma
allish wawata tarishcd nir.  Nanashantapis
mana yarparannachu. 22 Chay-jina aywacupti,
jamcunapa shunguyquipis sumaj nananga.

Yapay tincuptinchim ichanga, shunguyquipis
jatunpa cushicunga. Pipis mana llaquicuyman
Churashunquipénachu. 23 Tincuptinchi,
imatapis mana tapumanquipénachu. Sumaj
tantiyacunquiman. Yupachicamashayqui-
janan mafacuptiqui, Tayta Diosninchi imatapis
tarichishunquipaj. 24 Yupachicamashayqui-
janan mana imatapis mafiacushcanquirdchu. Ma,
maflacuy. Mafacur, ¢hasquinqui. Chayraj jatunpa
cushicunquipaj.

25 «Tincuchiyllapa willapashcaj. Cananmi
ichanga Tayta Diosninchipita llap-llapanta
tantiyachishayqui. 26 Tincushanchi junaj mana
jayaramanquipanachu. Yupachicamashayqui-
janan quiquiquicunana Tayta Diosninchita
mafiacunquipaj. 27 Payga llaquipashunqui
Chasquicamashayquipita, ~ paypita  shamushéta
yupachicushayquipita. 28 Paypita shamushca.
Paymi cay pachaman shamunapaj camacachisha.
Cananga janaj pachaman cuticushaj. Tayta
Diosninchiwan cawashaj.»

29 Chaura purishijnincuna niran: «Cananmi
ichanga mana chapacullar willacuycanqui.

Tincuchipayllapa mana rimanquinachu.
30 Runacuna yarpashantapis musyanqui.
Llapanta tantiyanqui. Chaymi mana

tapupajmanchu. Manchdga Tayta Diosninchipita
shamushayquita ¢hasquiclina.»

31Jesusnaniran: « «¢Rasunpachu ¢hasquicamanqui?>
32Manasi aycéllatallapaniqui wasiquiman-caman
jishpicérinquipaj. Japalldta jaguiycamanquipaj.
Tayta Diosninchim ichanga mana imaypis

jaguimanchu. 33 Llapallanta willapashcaj
sumaj yupachicaménayquipaj. Maquichu juyar
Nacayman Chayaptiquisi, yanapéshayqui allilla
cawanayquipaj. Mana cChasquicamajcunatapis
mandaj supaynintinta mayna ichipushca. Chaymi
cushish cawanquiman.»

17

Llapan irmdnupaj Jesus mafiacapushan

1 Llapanta willapariycur janaj pachaman
ricdrir, wiyachipaypa Jesds niran: «Papd,
cananllapaj cashcd. Wawayquim caycd. Allichu
jurgaycamay, ari. Nuwapis allichu jurgushayqui.
2 Llapan runata maquiman C¢hurashcanqui.
Chasquicamajcunata imaycamanpis cawachinépaj

camacachishcanqui. 3 Chasquicamaptinchi,
imaycamanpis cawanga. Jamlla Tayta Diosninchi
canqui. Nuwana Washdécuj Jesus caycd. Washécuj
candpaj cay pachaman cachamashcanqui. Chaymi
maquinchi¢hu puri, pipis imaycamanpis
cawanga. 4 Papd, cay pachachu allichu
jurgur, shimiquita llap-llapanta charcushca.
5 Naupayquimanna shuntacamay, ari.  Allichu
jurgaycalldmay. Cay pacha manaraj captillan, alli
ricanacushanchi-jina yapay alli ricanacushun.

6 «Cay pachachu waquin runacuna
purishiminanta camacdachishcanqui. =~ Wawayqui
captinpis, maquiman Churashcanqui purichinépaj.
Pi cashayquitapis paycunata sumaj tantiy-
achishca. Shimiquita willapashata llapanta
wiyacusha.

7-8 «Jamllapita cawashdta musyanna. Shimiquita
willacupti, cChasquicushana. Cay pachaman
cachacamashayquitapis aunisha. 9 Purishimajcunapaj
mafiacamuj. Paycuna wawayquim. Maquiman
Churashcanqui.  Chaypita mafiacamuj.  Shimita
mana wiyacujcunam ichanga imanuypis
cawacullachun. 19Papd, shiminchita wiyacujcuna
nuwanchipa caycan. Purishimajcuna allichu
jurgamaptin, munayniyuj casha musyacanga.

11 «Papéllau papd, cay pachata jaguishéna.
Cuticamushaéna. Chaymi purishimajcunapaj
mafacuj. Paycuna cay pachachiiraj juyanga. Papa,
sumaj alli canqui. Juc shungulla cawananchipaj
camacdachishayqui-jina paycunapis juc shungulla
cawananpaj ricaycullay. 12 Camacéchishayqui-jina
iwal purishdcaman sumaj ricashcd. Maqui¢hu
purichishdcaman mayganpis ushyacayman mana
Chayashachu.  Judas Iscariotilla ushyacayman
Chayasha shimiqui Charcucénanpaj.

13 «Papd, janaj pachaman cuticamushpa
jatunpa cushictu. Chaypis cay pachachu cashpéa
mafiacushayqui. Nuwa-jina cushish cawananpaj
purishimajcunata ricaycullay. 14 Shimiquita mayna
willapashcd. Nuwa-jina maquiqui¢hu cawan.
Juchata mana aparicushd-jina wawayquicunapis
juchachu mana arunchu. Chaymi shungun
munashanta mana rurashiptin, shimiquita mana
wiyacujcuna chiquin.

15 «Purishimajcunata cay pachapita ama
jurgunquichu. Manchdga cay pachachu
cawashancaman supaypita  washaycunqui,
ari. 16 Maquiqui¢hu cawd. Purishimajcunapis

maquiquichu cawan; mana supaypa
magquinchiichu. 17 Shimiquiga shunguyqui
yarpashanwan tincun. Shimiqui imata
rimashantapis llap-llapanta purishimajcunata
willapashca. Chaymi sumaj tantiyaycachi
shunguyqui munashannuy cawananpaj.

18 Cananga cay pachaman cachamashayqui-
jina nuwapis cachacushaj shimiquita llapan
runata willapdcunanpaj. 19 Llapan shungiiwan
shimiquita wiyacusha-jina paycunapis shimiquita
wiyacunman.

20 «Papd, mana purishimajcunallapdchu mafiacu;.
Manchéga paycunapa shiminta wiyar waquin
¢hasquicamajcunapdpis mafiacuj. 21 Nuwanchi juc
shungulla cawashanchi-jina chasquicamajcunapis
juc shungulla cawanman. Llapani juc shungulla
cawananchita mund. Chayrac¢hi waquin runapis
cachamashayquita Chasquicunga.

22 «alli ricamashayqui-jina ¢hasquicamajcunatapis
alli iawiwan rica. Alli ricanacushanchi-jina paycu-
napis alli ricanacunman juc shungulla cawanan-
paj.

23 «Papd, juc shungulla cawashanchi-jina
Chasquicamajcunawan ~ juc  shungulla  cawa.
Chaynuypa paycunapis juc shungulla cawanga.
Juc shungulla cawaptin, llaquipacuj cashayquita
waquin runacunapis tantiyacunga. Llaquipécuj
cashpayqui cay pachaman cachamashcanqui.
Llaquipdmashpayqui  alli  ricamashayqui-jina
Chasquicamajcunatapis llaquipar alli ricanqui.
Chayta llapan runa tantiyacunman.

24 «Papa, acrapamashayqui runacunawan

juturpayta  muna. Achic-achicyaycajta
ricamangapaj. Cay pachapis manaraj caycaptin,
llaquip@mashpayqui alliman ¢huramarayqui. 25 Papa,
jamlla allillata ruranqui. Runacunam ichanga
alli shungu cashayquita mana musyaranchu.
Nuwam ichanga alli shungu cashayquita musya.
Cachamashayquita Chasquicamajcunapis musyan.
26 Pi cashayquitapis tantiyachishcid. Sumajraj
tantiyaycdachi. Chayrami alli ricamashayquita
tantiyacunga. = Nuwapis mana cacharishachu.
Quiquin-pura alli ricanacunanpépis yanapashaj.»

18

Jestusta risu charishan

San Mateo 26.47-56; San Marcos 14.43-50; San
Lucas 22.47-53 S
1 Tayta Diosninchita maifiacurir,

purishijnincunawan-ima Jesus aywacuran «CedrOn»
nishan rajra chimpanman. Juc c¢hacraman
¢hayar, yaycuran. 2 Shuntacdnan pacha captin,
chay Chacrata Jesusta wafiuyman jitarpuj Judas
Iscariotipis ricsiraran. 3 Chaymi Jesusta
charinanpaj murucucunata Judas C¢hayachiran.
Mayur curacunawan fariseucuna cachaptin,
Roma marcapa mandaj murucuncunapis,
Tayta  Diosninchipa  wasinta  tdpajcunapis
achquincunawan-caman, cuchilluncunawan-
caman Chayaran. 4 Charij ¢hayananta Jesus mayna
musyaran. Chaymi tariparcur chayajcunata
tapuriran:  «jPitataj ashircaycanqui?» nir.
5 Murucucunana niran: «Nazaret runa Jesusta.»
Jestisna niran: «Nuwa cd.» Jesusta wafluyman
jitarpuj Judaspis caycaran. 6 «Nuwa céa»

niptin, llapan runa jipapa tunicuran. 7 Jesus
yapay tapuran: «¢Pitataj ashircaycanqui?»
nir. Murucucunana niran: «Nazaret runa
Jestusta.» 8 JesUsna niran: «Mayna willashcaj.
Nuwata ashimar, quiquilldta apamanquiman.
Purishimajnicunata ama yatapanquimanchu.»

9 Jestus rimashan c¢harcuclnanpaj nish caran:
«Jammi llapan runata maquiman Churashcanqui.
Jucpis mana ushyacayman ¢hayashachu.» 10 Simén
Pedruna cuchilluwan juc runapa diricha-caj rin-
rinta rugupariran. Ruguparishan runapa jutin
caran Malco. Payga mayur clrapa uywaynin
caran. 11 Jestsna niran: «Cuchilluta ama ju-
gariychu. Cashgallaman c¢huraycuy. Papéni ca-
macéchiptin, ¢ Racaypita jishpishdchuraj?»

Mandaj ciirapa fiaupanman Jesusta apashan

San Mateo 26.57-58; San Marcos 14.53-54; San
Lucas 22.54 o
12 Chaura murucucuna mandajnintin Tayta

Diosninchipa wasinta tdpaj Israel runacuna-
ima Jesusta charircur, watarcdriran. 13 Nircur
Anaspa wasinman aparan. Andsga mayur cira
Caifaspa suydun caran. 14 Caifasmi waquin mayur
runacunata willapash caran: «Alli canman juc
runalla llapanchipa rucanchi wafiuptin» nir.

Jeststa Pedro wasguishan

San Mateo 26.69-70; San Marcos 14.66-68; San

Lucas 22.55-57
15 Chaura Jesusta apaycaptin, caru jipallanta ay-
waran juc purishij-masinwan Simdn Pedro. Chay
purishijga mayur clrawan ricsinacuran. Ricsi-
nacur, Jesuspa jipanta sawan ruricaman yay-
curan. 16 Pedrum ichanga puncu wajtapita

mana yaycuranchu. Chaymi ruriman yaycuj
purishijga puncu quichaj warmita ruwacuran Pe-
drutapis ruriman yaycuchinanpaj. 17 Puncu
quichaj warmi Pedruta tapuran: «¢Manachu chay
Jesuspa purishijnin canqui?» nir. Pedruna niran:
«Mana.»

Mayur ciira Jesusta tapupashan
San Mateo 26.59-66, San Marcos 14.55-64; San
Lucas 22.66-71

18 Juyupa jasaptin, ninata ratarcachir uyway-
cunapis, Tayta Diosninchipa wasinta tédpajcunapis
mashacurcaycaran. Pedrupis mashacuycaran.
19 Mayur clirana JesUsta tapuycaran imata
yachachishantapis, purishijnincuna pi cashantapis.

20 Jesusna niran: «Llapan wiyay Tayta
Diosninchipa shiminta willapdcushcd. Shuntacéna
wasicunachupis, Tayta Diosninchipa wasinc¢hiipis
tantiyachicushca. Israel-masinchicuna llapanmi
chay wasicunachu jutucan. Mana pacayllapachu
willapécushca. 21 sImanirtaj tapumanqui?
Shimita wiyajcunata md, tapuy. Paycuna imata
rimashdatapis musyan.»

22 Chaynuy niptin, Tayta Diosninchipa wasinta
tdpaj runa Jesusta cutariran: «¢lmanirtaj mayur
clrapaj shimiquita jugarishcanqui?» nir.

23 JesUsna niran: «/lmatataj llutanta rimashca?
M4, nimay. Llutanta mana rimaycapti, ama
magamanquimanchu.» 24 Chaypita mayur clira
Caifasmanna watashta Jesusta Anas apachiran.

Pedro yapay Jesusta wasguishan

San Mateo 26.71-75; San Marcos 14.69-72; San
Lucas 22.58-62

25 Jinallaraj Sim6n Pedro mashacuycaran.
Mashacuycaptin, @ waquin runa tapuran:
«JesUspa purishijnin canqui, ¢au?» nir. Pedruna
chapacuran: «Mana.» 26 Mayllanta mayur
cilirapa uywayninpis niran: «Chacrachu Jeststawan
ishcaniquita ricashcaj.» Tapuj runapa yawar-
masinpa rinrinta Pedro rugush caran. 27 Chaynuy
niptin, yapay Pedro Jesusta wasguiran.
Niycaptillan, gallu cantariycuran.

Mandaj Pilatupa dispdchunman Jesusta apashan

San Mateo 27.1-2, 11-14; San Marcos 15.1-5;
San Lucas 23.1-5 ) oL
28 Manardpis pacha waraptillan, mandaj ciira

Caifaspa wasinpita mandaj Pilatupa dispachunman
Jesusta aparan. Mandaj Pilatuta Roma marca
mandaj churaran Jerusalén marcachu mayur
auturdd cananpaj. Israel runacunam ichanga
dispdchunman mana yaycuranchu: «Roma
runapa wasinman yaycur, juchata aparicushun.
Tayta Diosninchipis juyu fawinwan ricaméshun.
Pascua fiesta micuyta mana micushunpéachu»
nir. 29 Chaymi dispachunpita 1ucshirir,
mandaj Pilato tapuran: «¢Imachtiitaj juchata
aparicush dispachiiman apamunayquipaj?» nir.
30Runacunana niran: «Jatunpajuchata aparicusha
captin, apamushca. Juchaynaj captinga, mana
apamiimanchu caran.» 31 Mandaj Pilatuna niran:
«Jucha aparicush caycaptin, quiquiquicuna
yarpashayquita ruray.»

_Chaura Israel runacuna niran: «Israel runacuna
pitapis mana wafiuchinmanchu.»

32 Llapanpis camacaran Jesuspa shimin
Charcuptin, imanaypapis wafiuyman Chayananpaj.

33 Dispachunman cutircur, mandaj Pilato Jesusta
tapuran: «¢Rasunpachu Israel runacunapa manda-
jnin canqui?» nir.

34 Jesusna niran: «gYarpayllayquipitachu rimay-
canqui? ¢Jucchu willashcashunqui?»

35Mandaj Pilatuna niran: «Mana Israel runachu
cd. Marca-masiquicunawan ciiracunapa mandajn-
incuna apamushcashunqui. ¢Imataj juchayqui?»

36Jestusnaniran: «Mana cay pachachtichu mandaj
cayta ashiycd. Mandaj cayta ashipti, mayur Is-
rael runacunapita alli ricamajcuna tucuy-jinanpa
washdmanman caran. Washdménan-janan maga-
nacuyta jallaycdrinman caran. Ichanga mana cay
pachachiichu runacunata maquic¢hu purichi.»

37 Mandaj Pilatuna tapuran: «;Chaura rasun-
pachu mandaj canqui?» nir. Jesusna niran: «Ra-
sunpa cd. Quiquiqui rimashcanqui. Tayta Dios-
ninchipa shiminta willacunépaj cay pachachu yur-
ishcd. Paypa shungun munashanta rurajcuna
shimita Chasquicun.»

38 Mandaj Pilatuna niran: «¢Piraj Tayta Dios-
ninchipa shungunta musyan?»

Jestusta rusc¢hu waRluchinanpaj aunishan

San Mateo 27.15-31; San Marcos 15.6-20; San
Lucas 23.13-25

Jesusta tapupdrir, mayur Israel runacunatana
mandaj Pilato niran: «Cay runapa juchanta mana
tarichu. 39 Ichanga imaypis Pascua fiesta¢hu
juc runata cacharishdta musyanqui.  ¢JesUsta
cacharindta munanquichu? Paypa maquinchiishi
cawanqui.» 40 Chaura llapan runa japararan:

«Mana. Jesusta ama cachariychu. Barrabasta
cachariy» nir. Barrabasga asaltanti caran.

19

1 Chaura mandaj Pilato Jesusta sumaj was-
cachiran. 2 Wascariycur murucucuna cashapita
curunata pilltarcur, Jesuspa umanman jatiparan.
Mandajpa punchunta-jina puca punchutapis ush-
tuparan. 3 Asipdnan cashpan: «Israel runacunapa
mandajnin alli ricash cayculldchun» nir, lajyar
ushyaran.

4 Runacunaman llucshircur, yapay mandaj
Pilato niran: «Ima juchatapis Jesus mana
aparicushachu.  Cachariycushun.» > Jinarcur
casha curilinan jatishta, puca punchushta Jesusta
jurgamuran: «Cay runata maé, ricay» nir. 6 Jesusta
ricar, mayur curacunawan Tayta Diosninchipa
wasinta tdpajcuna ullgucurcuran: «RusChu
wafuchicachun. Rus¢hu wafiuchicichun» nir.
Japarpaptin, mandaj Pilato niran: «Ricapti, cay
runa juchata mana aparicushachu. Wafuchiyta
munar, quiquiquicuna imatapis ruracullay.»
7Israel runacunana niran: « <Tayta Diosninchipa
Wawan cd nishanpita wafiunman. Moiséspa
shiminta charcunan.» 8 «Tayta Diosninchipa
Wawan cé» nishanpita llapan runa ullguptin,
mandaj Pilatupis mancharicécuran. 9 Chaymi
dispdchunman  yaycurir, Jesusta  tapuran:
«¢Maypitataj caycanqui?» nir. Paymi ichanga
upallalla cacuran. 10 Chaura mandaj Pilato niran:
«Tapuycaptij, ¢manachu imatapis rimacungqui?
Cacharinapapis, rus¢chu  wafiuchishunayquipaj
aunindpdpis maqui¢hiimi caycanqui.» 11 Jesusna

niran: «Llapantapis Tayta Diosninchi camacéchin.
Manchéga imata ruraménayquipdpis munayniqui
mana canmanchu. Chaypis wafiuyman jitarpamaj
runa jatunpa juchata aparicusha.» 12 Mandaj
Pilato imanayllapapis Jesusta cachariyta munaran.
Israel runacunam ichanga chigaypa japarparan:
«Mandaj-tucur mandamajninchi Césarta
pampaman C¢hurasha. Chaymi Jesusta cacharir,
jampis mandamajninchi Césarta pampaman
¢huranquipaj» nir. 13 Chaura dispachunpita mandaj
Pilato Jesusta jurgamuran. Pusharan Gabbata
lasaman. Mandajpa jamananman jamachiran.
Hebreo rimayc¢hu: «Gabbata ldsa» ninanga: «Ldja
rumicunawan pirgasha» ninanmi.

14 Chay junaj Pascua fiestapa wispiran caran.
Lasdusi caran. Mandaj Pilatuna Israelrunacunata
niran: «Catay mandajniqui.» 15 Runacunana
ullgucicuran: «Wafiuchun. Wafiuchun. Rusc¢hu
wafluchicdchun» nir.  Mandaj Pilatuna niran:
«¢Rasunpachu mandajniquita wafuchindta
munarcaycanqui?» Chaura mayur clracuna
niran: «Mandamajninchiga Césarllam. Juc mana
canchu.» 16 Chaura chaynuy niptin, Jesusta
inchigaran rus¢hu wafiuchinanpaj.

Jestusta rusc¢hu wanRuchishan

San Mateo 27.32—44; San Marcos 15.21-32; San
Lucas 23.26-43 ) )

17 Chaura rusnin matancashta «Calabira»

nishan pataman Jesusta aparan. «Calabira»

ninanta hebreo rimaychu: «GOlgota» nin.
18 Pataman cChayaycachir, rus¢hu wafiuchiran.
Ishcaj runatapis rusc¢hu wafiuchiran: jucninta
juc-caj lddunman, jucnintana juc-caj lddunman,

Jeststana Chaupichu. 19 Mandaj Pilato ruspa
puntanman litriruta C¢hurachiran:  «Cay runa
Nazaret marca Jesus, Israel runacunapa
mandajnin» nir. 20 Marca washldllan¢hu captin,
Churachishan litriruta achcaj runa ricacuran.
Hebreo rimaychtipis, latin rimaychtipis, griego
rimaychlpis isquirbiraycaran. 21 Israel mayur
clracunam ichanga mandaj Pilatuta niran:
« dsrael runacunapa mandajnin> nir ama
isquirbirachunchu. Manchéga: dsrael runacunapa
mandajnin-tucun> nir isquirbirdchun.» 22 Mandaj
Pilatuna niran: «Isquirbishdta mana rucashdachu.»

23 Rusman ldbaycur, murucucuna Jesuspa
jacunta Chuscuman rachiran. Jucta-caman
apacdriran. Mudanantam ichanga pampan mana
captin, rachiyta mana camaéapacuranchu. 24 Chaymi
ninacuran: «Ama rachishunchu. Manchéga
surtita jitashun mayganinchisi apacunanchipaj.»
Chaynuypa  Tayta  Diosninchipa  shimin
Charcucdchiran. Shiminc¢hu nin:

«Mudanéta ji¢hunacusha.
Mayganpis miudandta apacunanpdpis surtita ji-
tasha.»™

Nishannuylla murucucuna rasunpa ruraran.

25 RusChu labarashan lddullan¢hu Jesuspa
mamanpis fafantin ricaparcaycaran. Cleofaspa
warmin  Mariapis, = Magdalena marcapita
Mariapis ricaparcaycaran. 26 Chaymi
yachdnacushan purishijtawan mamanta ricdrir,
Jesus niran: «Mamallau mama, paymi wawayqui.»
27 Purishijnintana niran: «Paymi mamayqui.»

* 19:24 Salmo 22.18.

Chaypita-pacha chay purishijninga Jesuspa
mamanta wasinman pushacuran ricananpaj.

Jesus wartushan

San Mateo 27.45-56; San Marcos 15.33-41; San
Lucas 23.44-49
28 Chaypita Jesus yarparan: «Llapantana

Charcushcd» nir.  Chaymi Tayta Diosninchipa
shiminta Charcucdchinanpaj niran: «Yacunaycd.»
29 Juc puyfiu¢hu shigui binu wifiaraycaran. Chaymi
jirupa puntanman shaputa watarcur binuman
ushmarcachir, Jesusta shuguchiran. 30 Shugurcur,
Jesus niran: «Llapanta Charcushcd.» Chaynuy nir
uysucdcur wafiucacuran.

Jesusta tucsishan
31 Waranin junaj diyawarda captin, Israel

runacuna rus¢hu  wafiushcuna  l&bardnanta
mana munaranchu. Chay junajga Pascua

fiestapis jallariycaran. Chaymi mandaj Pilatuta
niran: «juclla wafiucunanpaj rus¢hu labarajcunapa
Chancanta  paquirachinquiman. Ruspita
jurgachinquiman.» 32 Auniptin, murucucuna
Jesuspa  lddunchu  ishcaj  ldbaraj runapa
¢hancancunata paquipariran. 33 Jesustam ichanga
wafiushta ricar, mana yataparanchu. Chancantapis
mana paquiparanchu. 34 Juc murucum
ichanga llicllacchun c¢haquinpa  tucsiriran.
Tucsiriptin, yawarwan yaculla llucshimuran.
35 Chaymi fawiwan ricashita willacii. Ricashéta
rasunpa rimd Tayta Diosninchiman llapanchi
sumaj yupachicunanchipaj. 36 Llapanpis
camacaran  Tayta  Diosninchipa  shimin
Charcucdnanpaj. Shiminc¢hu nin: «Juc tullullantapis

mana paquingachu.»™ 37 Jananmanpis nin:
«Tucsishantapis runacuna ricanga.»™

Jesusta pampashan

San Mateo 27.57-61; San Marcos 15.42-47; San
Lucas 23.50-56 ] )
38 Chaypita Arimatea marca José mandaj

Pilatuta mafiacuran: «Jesusta pampachicushaj» nir.
Josépis Jesuspa purishijnin caran. Ichanga mayur
Israel-masincunata ~ manchacushpan mana
musyachicuranchu. Manacuptin, mandaj Pilato
auniran. Chaura Jesuspa ayanta pampananpaj
José apacuran. 39 Nicodemupis quimsa artiba aya
chaquichicuna pirjumita apacurcur, aywashiran.
Nicodemuga faupata Jesuswan parlaj chacaypa
aywarunaj. Apashan pirjimi caran mirapita,
aloipita. 40 Tsrael runacuna pamparashan-
jina Joséwan Nicodemo pirjimita murtdjiman
pi¢huriycur, ayata pituran. 41 Jesusta ruschu
wafuchishan faupallanchu murupacuna c¢hacra
caran. Chayllachu runa pampacunanpaj mushuj
uthcu caran. Pitapis manaraj pamparanrachu.
42 Diyawarda junaj jallarinanpaj captin, chay
uchcullaman Jesusta pamparan.

20

Jesus cawarimushanpita willacushan

San Mateo 28.1-10; San Marcos 16.1-8; San
Lucas 24.1-12 ]
1 Dumingu tuta chaca-chacalla Jesus

pamparashanman Magdalena marcapita Maria
aywaran. Pamparashanman chayar, chaparaj

* 19:36 Exodo 12.46: Ntimeros9.12.  19:37 Zacarias 12.10.

rumi witiraycajta tariran. 2Chaymi juclla cutircur
Sim6n Pedrutawan Jesuspa yacChdnacushan
purishijninta  willaran: «Ayata  apacusha.
Mayman apacushantapis mana musyanchichu.»
3 Chaynuy niptin, purishij-masinwan Pedrupis
Jesus pamparashanman aywaran. 4Ishcan juclla
aywarpis, ]uc cajga Pedruta llallishpan faupata
Chayaran. 5 Uchcuman watgaycuptin, pitushan
bayita juturaycajllata ricaran. 6 Jipanta Simon
Pedro Chayaran. Ruricaman yaycur, paypis
pitushan bayita juturaycajllata ricaran. 7 Jesuspa
uman watashanpis jucld¢hu lluylluraycaran.
8 Pedro uchcu rurinman yaycushanpitaraj
Naupa Chayajpis rurincaman yaycuran. Llapanta
ricar, Jesusman yupachicuran. 9 Chay wichan
Jesuspa purishijnincuna Tayta Diosninchipa
shiminta mana tantiyacuranrdchu. Shiminchu
nin: «Wafiushcunapita cawarimunan camacan.»
Chaymi pitushan bayita juturaycajllata tarir, Jesus
cawarishanta tantiyacuran. 19 Chaymi wasiman
cuticariran.

Magdalena marcapita  Mariata  Jesus
ricaripushan

San Marcos 16.9-11

11 Mariam ichanga pamparashan puncullan¢hu
wagaycaran. Wagarécur, u¢hcuman watgaycuran.
12 Ricériptin, ishcay anjil yuraj muidanash caycaran.
Juc-caj anjil aya Churarashanpa jawananchu
jamaraycaran; juc-cajna jaytacunchu. Ayam
ichanga mana carannachu. 13 Anjilcunaga
Mariata tapuran: «Mamallau mama, ¢imanirtaj
wagaycanqui?» nir. Tapuptin, niran: «Taytd Jesus

mana canchu. Ayanta mayman apacushantapis
mana musyachu.» 14 Rimayta ushyarcur
ticrdriptin, Jesus iChiraycaran. Mariam ichanga
Jesusta ricaycashanta mana tantiyacuranchu.
15 Jesusna tapuran: «Mamallau mama, ¢imanirtaj
wagaycanqui? ¢Pitataj ashiycanqui?» nir.
Chacra aruj runa cashanta yarpar, Maria
niran: «Tayta, ayata maymanpis apash carga,
willaycamay, ari. Shuntacushaj.» 16 Jestisna niran:
«Mariallau Maria.»  Chaura Jesus caycashanta
ricsircurna, niran: «Taytallau tayta.» «Taytallau
tayta» ninanta hebreo rimaychu: «Rabboni» nin.
17 Jestisna niran: «Papdniwan tincuj aywandta
ama michdmaychu. Paywan manaraj tincurdchu.
Cananga purishimajnicunata Papéninchiwan tincuj
aywaycashidta willamuy. Papéninchiga Tayta
Diosninchi. Paypa maquin¢hu cawanchi.»
18 Chaynuy niptin, Jesuspa purishijnincunata
Magdalena Maria willaj aywariycuran. Tayta
Jesusta ricashantapis, imata nishantapis llapanta
willaran.

Purishijnincunata Jesus ricaripushan

San Mateo 28.16-20; San Marcos 16.14-18; San
Lucas 24.36—49

19 Chay junajlla captin, dumingu chacay Jesuspa
purishijnincuna juc wasiman jutucaran. Mayur
Israel runacunata manchacur, puncutapis
sumaj wichgaran. Jesusna faupallanChu
ricaripuran: «Allilla juyaycullay, ari» nir.
20 Nircur maquintawan llicllacchun ¢haquinta

20:17 Griego rimaychu: «wauguicuna» nir tincuchiypa riman
purishijnincunapaj alli ricanacushanpita.

ricachiran. Purishijnincunana Tayta Jesusta
ricaycur, jatunpa cushicuran. 21 Jesusna yapay
niran: «Allilla juyaycdriy. =~ Tayta Diosninchi
cachamashan-jina jamcunatapis cachacushayqui
shimita willapacunayquipaj.» 22 Jinarcur
llapanman pucarir, niran: «Espiritu Santupa
maquinc¢hlina cawarcaycanqui. 23 Jamcunapitana
shimita wiyanga. Pipis jucha aparicushanpita
wanacuptin, shacyéchinqui: Juchayquita Tayta
Diosninchipis mayna ]ungasha> nir. Mana
wanacuptinmi ichanga pifiapanqui: Juchayquita
Tayta Diosninchipis yarparaycanraj> nir.»

Jestiswan Tomds tincushan

24 Jesus ricaripuptin purishijnin carsi, millish
Tomds mana caranchu. 25 Chaymi purishij-
masincuna willaran: «Tayta Jesus ricaripamasha»
nirr. Tomadasna niran: «Rasunpa cawarishanta
yupachicunipaj maquinman ldbus yaycushanta
ricand. Yatashdraj. Maquiwanraj llicllacchun
Chaquintapis yatana.»

26 Chaypita pusaj junajta wasi¢hu Jesuspa

purishijnincuna yapay jutucaran. Tomaspis
chay¢hu caycaran. Puncu sumaj wicChgarash
caycaptinsi, Jesus yaycuriran. Llapanpa
Chaupinc¢hu  ricaripuran: «Allilla  juyaycdriy»

nir. 27 Tomadstana niran: «Tomds, maquita
md, yatay. Ma4, ricay. Llicllacchii ¢haquinpa
tucsimashantapis yatay. Ama llutdpacunquinachu.
Manchéga cawarimushéta yupachicunquiman.»
28 Chayraj jatunpa cushicur, Tomds niran:
«Taytallau, Tayta. @ Cananga Tayta Diosninchi
cashayquita yupachict. Maquiquichiina

cayca.» 29 Jesusna niran: «¢Cawarimushdta
ricarrdchu yupachicunqui? Mana ricaycdmar
yupachicujcunam ichanga cushicdrinman.»

Librunta imapaj isquirbishantapis tantiyachis-
han

30 Chaura purishijnincunapa ricay fawinchu
Tayta Diosninchi camacdchiyninpa Jesus achcaj
jishyachucunata allchacédchiran. Supaycunatapis
jarguran. Cay libruchu mana llapanchu
isquirbiraycan. 31 Manchéga Tayta Diosninchipa
Wawan Jesus cashanta sumaj tantiyacunanchipaj
isquirbishcad. Washécuj Jesusman yupachicupt-
inchi, maquinc¢hu imaycamanpis cawachimanchi.

21

Janchis purishijnincunata Jesus ricaripushan

1 Chaypita Tiberiades plsu cantunchu Jesus
purishijnincunata ricaripuran. Ricaripushanpita
tantiyachishayqui. 2 Sim6n Pedrupis, millish
Tomaspis, Natanaelpis juturaycaran. Natanaelga
Galilea quinran Cand marcapita caran.
Zebedeupa ishcan wamrancunapis, ishcaj
purishijnincunapis caycaran. 3 Purishij-masincunata
Simoén Pedro niran: «Canan chacay piscadu
charij aywd.» Waquinpis niran: «Nuwacunatapis
pushamay.» Chaynuy nir bitiman jigarcur llapan
aywacdriran. Chay chacayga warayllata piscaduta
ashirsi, jucnayllatapis mana chariranchu.

4 Pacha wararcuptinna, piisu cantunc¢hu Jesus
i¢hiraycaran. Purishijnincunam ichanga mana
ricsiranchu. 5 Jesusna jayacuran: «Wawacuna,
¢piscdduta charishcanquichu?» nir.  Paycuna

niran: «Mana.» 6Jesusna niran: «Blitiquipa diricha-
caj ladunman ridiquita jitay. Charinquipaj.»
Niptin, shiminta wiyacuran. Chay-chica
piscdduta chariran. Chutaytapis mana jushnachu.
7 Jesuswan yacChdnacuj purishijna Sim6n Pedruta
niran: «Payga Tayta Jesus.» & Wiyar, jala pacha-
niraj mana cananpaj camsanta ushtucurcur,
Pedro yacullanpa Jesusta tariparan. Waquillan
pisciddun janchash pusu cantunman Chayaran. Biiti
wampuycashanpita plsupa cantuncaman sujta
¢hunca sujtawan (66) ricralla caran. 9 Biitipita
llucshirir, pisu cantunchu tullpata tariran.
Piscadutawan tantata cancaycaran. 10 Jesusna
niran: «Charimushayqui piscdduta juc-ishcayllata
apamuy.» 11 Chaura Simoén Pedro bitiman
jigarcur, llapan piscdduta plsu cantunman
janchamuran.  Jatusajlla pachac pichga chunca
quimsawan (153) caran. Chay-chica carsi, ridita
mana rachiranchu. 12Jesusna niran: «Micullashun.»
Purishijnincuna Jesusta ricarsi, tantiyacuyta
mana atiparanchu. Chaypis manchacur mana
tapuparanchu. 13 Jestusna tantata aptacurcur,
llapanta aypuran. Piscddutapis aypuran.
14 Wafiushanpita cawarircamur, quimsa cutipana
Jesus purishijnincunata ricaripuran.

Simon Pedruta Jests pifiapashan

15 Micuyta ushyarcur, Juanpa wamran Simon
Pedruta Jesus tapuran: «Tayta SimOn, ¢waquin
purishimajnicunapita maschu llaquipdmanqui?»
nir.* Pedruna niran: «Au, Tayta. Llaquipdshajta

* 21:15 Griego rimaychu pifiapar, papéninpa jutinta jugarij.
Chaymi castilldnuc¢hu nin: «Juanpa wamran Simén.»

musyanqui.» Jesusna niran: «Uysha mallwata
michishan-jina wawdcunata sumaj ricay.»
16Yapay Jesus tapuran: «juanpa wamran Simon,
¢llaquipdmanquichu?» nir. Pedruna niran: «Au,
Tayta. Llaquipdshajta musyanqul » ]esusna niran:
«Uyshata ricashan-jina wamrdcunata sumaj ricay.»
17 Quimsa cutipana Jesus tapuran: «juanpa
wamran Simon, ¢rasunpachu llaquipdmanqui?»
nir. ~ Chaynuy quimsa cuti tapuptin, Pedro
llaquicdcuran. Chaymi niran: «Llapanta musyan-
qui, Tayta. Llaquipashajtapis musyanqui.» Jesusna
niran:  «Uyshata michishan-jina wamrécunata

sumaj ricay. 18 Sumaj tantiyacunquiman.
Misu caycar quiquillayqui  miudanayquita
ushtucur, quiquillayqui watacurayqui.

Munashayquimanpis aywacurayqui. Auquisyar,
ricrayquita quiquiqui mashtaptiquipis, jucmi
watashunquipaj. Mana munaycaptiquipis,
juclaman apashunquipaj.»

Yachdnacushan purishijninpita rimashan

19 Pedro imanuypa wafiuyman Chayanantapis,
Tayta  Diosninchita alliman  Churanantapis
tincuchiyllapa Jesus willaparan. Tayta
Diosninchita mana wasguir wafiuyman Chayarsi,
Tayta Diosninchita alliman c¢huraran. Jinarcur
Pedruta niran: «Llupilldpa jatinquiman.»

20 Pedruna Jesuspa yachdnacushan purishijta ri-
capaycaran. Paymi Pascua micuychu Jesusta ja-
gacushalla tapurunaj: «Tayta, ¢pitaj wafiuyman
jitarpushunquipaj?» nir. 21 Pedruna Jesusta
tapuran: «Tayta, yachdnacushayqui purishijniqui,
(imamantaj Chayanga?» nir. 22 JesUsna niran:

«Munaptiga, cutimundcamanpis cawaycangachari.
Chaypis, ¢imata jucushunqui? Llupilldpa aywan-
quiman.» 23 Jesuspa shiminta wiyar, irménucuna
yarparan Jesuspa yachdnacushan runa imaypis
mana wafiunanta. Jesusmi ichanga nish caran:
«Munaptiga, cutimundcamanpis cawaycangachari.
Chaypis, ¢imata jucushunqui?»

24Jesuspa yachdnacushan runa cashpa cay libruta
isquirbishca. Ricashatapis, wiyashéatapis willacur
puriycd. Llapantapis rasun-cajta rima. 25 Jesuspa
willapan achca caycan. Llap-llapanta isquir-
biptin, cay pachachu papilpis pishinmanmi.

